
ᓇᓗᓇᐃᔭᖅᓯᒪᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐃᓛᒃᑰᖓᔪᖅ ᐱᓕᕆᔨ ᒪᓕᒐᓕᐅᕐᕕᒻᒧᑦ.  ᑭᒡᒐᖅᑐᐃᔨᐅᔪᖅ ᑎᒃᑯᐊᖅᑕᐅᓲᖅ ᑲᒥᓯᓇᒧᑦ 
ᓄᓇᕗᒥ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᖁᔨᓪᓗᑎᑦ ᒪᓕᒐᓕᐅᖅᑎᒃᑯᑦ.  ᐃᖅᑲᓇᐃᔮᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᐋᖅᑭᒃᑕᐅᓯᒪᔪᖅ ᒪᓕᑦᑐᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᒪᓕᒐᓕᐅᕐᕕᒻᒥ ᐊᖏᖅᑕᐅᓚᐅᖅᓯᒪᔪᖅ ᓯᑏᕝᕙ 17, 2013-ᖑᑎᓪᓗᒍ ᐊᒻᒪᓗ ᔫᓂ 
2, 2014-ᖑᓕᖅᑎᓪᓗᒍ, ᒪᓕᒐᓕᐅᕐᕕᒃᑯᑦ ᐊᖏᖅᓯᓚᐅᖅᑐᑦ ᐱᖁᔨᕗᖔᕈᑎᑎᒍᑦ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᖁᔭᐅᓪᓗᓂ ᓯᐅᕆ 
ᒪᒃᓂᐅᓪ−ᒧᓚᒃ ᓄᓇᕘᒥ ᓯᕗᓪᓕᖅᐹᖑᓂᐊᖅᑐᓂ ᑭᒡᒐᖅᑐᐃᔨᐅᓗᓂ.  ᒥᔅ ᒪᒃᓂᐅᓪ−ᒧᓚᒃ ᐱᓕᕆᐊᖃᕆᐊᙵᓕᓚᐅᖅᓯᒪᔪᖅ ᔫᓂ 16, 
2014-ᖑᑎᓪᓗᒍ.  ᐊᓪᓚᕝᕕᒃ ᒪᑐᐃᖅᑕᐅᓕᓚᐅᖅᓯᒪᓪᓗᓂ ᓯᑏᕝᕙ 30, 2015-ᖑᓕᖅᑎᓪᓗᒍ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᑉ ᐱᓇᓱᐊᒐᖃᕐᓂᐊᕐᒪᑦ ᑭᒡᒐᖅᑐᐃᓗᓂ 
ᐱᔪᓐᓇᐅᑎᖏᓐᓂᒃ ᐱᓕᕆᐊᕆᔪᒪᔭᖏᓐᓂᓪᓗ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐊᒻᒪᓗ ᐃᑲᔪᖅᑕᐅᓪᓗᓂ ᒪᓕᒐᓕᐅᕐᕕᒃᑯᑦ ᓄᓇᕗᑦ 
ᒐᕙᒪᖏᓪᓗ ᖃᐅᔨᒪᓇᑦᑎᐊᖅᑎᑦᑎᓗᓂ ᑭᙴᒪᒋᔭᖏᑦ ᑕᒪᒃᑯᐊ ᑲᒪᒋᔭᐅᒐᓗᐊᕐᒪᖔᑕ.  ᐊᓪᓚᕝᕕᐅᔪᖅ ᐱᔨᑦᑎᕋᓗᐊᙳᐊᖅᑐᖅ 
ᓱᕈᓯᕐᓂᑦ ᒪᒃᑯᑦᑐᓂᓪᓗ ᐅᑭᐅᓖᑦ 18−ᓂᑦ ᑐᖔᓂᓗ.  ᑭᓯᐊᓂᓕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᓇᓗᓇᐃᖅᓯᓯᒪᕗᖅ ᖃᓄᐃᑦᑐᖃᖅᑎᓪᓗᒍ ᐃᓛᓐᓂᒃᑯᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᕈᓐᓇᖅᑐᑦ ᐃᓐᓇᕐᓂᒃ ᒪᒃᑯᓐᓂᖅᓴᓂᑦ 
ᐅᑭᐅᓖᑦ 25 ᑎᓪᓗᒍ. 

ᑭᒡᒐᖅᑐᐃᔨᐅᔪᖅ ᐅᐸᓗᖓᐃᔭᐃᖃᑦᑕᕆᐊᖃᕐᒪᑦ ᐊᕐᕌᒍᑕᒫᑦ ᐅᓂᒃᑳᓂᑦ ᐊᓪᓚᕝᕕᑉ ᐱᓕᕆᐊᖏᓐᓂᒃ ᐊᒻᒪᓗ ᐱᓇᓱᐊᒐᖏᑦ 
ᐱᔭᕇᓕᕋᓗᐊᕐᒪᖔᒋᑦ ᐊᕐᕌᒎᓚᐅᖅᑐᓂᑦ ᖃᓄᐃᓕᐅᕈᑕᐅᓚᐅᖅᑐᓂᑦ.  ᐊᕐᕌᒍᑕᒫᑦ ᐅᓂᒃᑳᖅ ᓴᖅᑭᖅᑎᑕᐅᓲᖅ ᒪᓕᒐᓕᐅᕐᕕᒻᒥ.  
ᑭᒡᒐᖅᑐᐃᔨᔪᖅ ᓴᖅᑭᕆᐊᖃᕐᒥᔪᖅ ᓵᖓᓃᓪᓗᓂ ᑲᑎᒪᔨᕋᓛᑦ ᒪᓕᒐᓕᐅᖅᑎᓂᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ ᐅᖃᐅᓯᖃᕆᐊᖅᑐᕐᓗᓂ.

ᐅᖃᐅᑕᐅᓯᒪᓪᓗᑎᑦ ᑎᑎᖅᑐᒐᐅᔭᖅᓯᒪᓂᖓ 1-ᒦᑦᑐᓂᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᑮᓇᐅᔭᖅᑐᕈᑎᒃᓴᓕᒃ 
$2.13−ᒥᓕᐊᓐᓂᒃ 2017-18 ᐊᕐᕌᒍᒧᑦ.  ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖏᑦ ᐅᑯᐊᖑᔪᑦ ᑭᒡᒐᖅᑐᐃᔨ ᐊᒻᒪᓗ ᑎᓴᒪᐅᔪᖅᑐᑦ ᐊᑕᐅᓯᕐᓗ 
ᐃᖅᑲᓇᐃᔮᒃᓴᑦ: ᑐᑭᒧᐊᑦᑎᑦᑎᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᔭᐅᕆᔩᑦ ᐱᔨᑦᑎᕋᖅᑎᖏᑦ, ᐊᐅᓚᑦᑎᔨ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᒋᐊᖃᕐᓂᖏᓐᓄᑦ, ᒪᕐᕉᒃ ᐊᖓᔪᖅᑳᒃ ᐊᒥᓱᑦ ᐃᓄᐃᑦ ᑲᒪᒋᔭᐅᑲᒻᒪᖃᑦᑕᕐᓂᖏᓐᓄᑦ ᕿᒥᕐᕈᔩᒃ/
ᖃᐅᔨᓴᖅᑏᒃ, ᐃᑲᔪᖅᑕᐅᒋᐊᙵᓕᖅᑎᓪᓗᒋᑦ ᓱᕈᓰᑦ ᒪᒃᑯᑐᓪᓗ ᖃᐅᔨᓴᖅᑎ, ᐊᒻᒪᓗ ᒪᕐᕉᖕᓄᒃ ᐊᕐᕌᒎᓐᓄᒃ ᓱᕈᓰᑦ ᒪᒃᑯᒃᑐᓪᓗ 
ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔨ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᑐᑎᑦ ᐃᓕᓐᓂᐊᓯᓐᓈᖅᑐᑦ 
ᐱᓕᕆᐊᖓᑎᒍᑦ.  ᑭᒡᒐᖅᑐᐃᔨᐅᙱᑦᑐᖅ ᐱᖃᑕᐅᒐᓂ, ᐃᖅᑲᓇᐃᔭᖅᑏᑦ ᐃᓚᒋᔭᐅᔪᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔨᑦᑎᖅᑕᐅᓂᖏᓐᓄᑦ 
ᐃᓚᒋᔭᐅᓪᓗᑎᑦ ᒪᓕᑦᑐᒍ ᑐᑭᖓ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔨᑦᑎᖅᑕᐅᓂᖏᓐᓄᑦ ᐱᖁᔭᖅ.  ᑎᑎᖅᑐᒐᐅᔭᖅᓯᒪᓂᖓ 1 
ᑕᑯᒃᓴᐅᑎᑦᑎᔪᖅ ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖏᑕ ᑎᑎᖅᑐᒐᐅᔭᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᙳᐊᖅ 1−ᒥ 
ᑕᑯᒃᓴᐅᑎᑦᑎᔪᑦ ᐊᓪᓚᕕᒻᒥ ᑭᒃᑯᑦ ᑭᒃᑯᓐᓂᑦ ᐊᖓᔪᖅᑳᖃᕐᒪᖔᑕ.

ᐊᓪᓚᕝᕕᒃ ᐃᖃᓗᖕᓃᑦᑐᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᕆᐊᙵᓲᑦ ᓱᕈᓯᕐᓂᑦ, ᒪᒃᑯᒃᑐᓂᑦ, ᐃᓚᒌᓂᑦ ᐊᒻᒪᓗ 
ᐱᔨᑦᑎᕋᖅᑎᓂ ᓄᓇᕗᓕᒫᕐᒥ ᐅᖃᖃᑎᖃᕆᐊᙵᖃᑦᑕᖅᑐᑎᑦ, ᐊᒻᒪᓗᑦᑕᐅᖅ ᓄᓇᓕᓐᓄᑦ ᓂᐅᕐᕈᖃᑦᑕᓲᖑᓪᓗᑎᑦ.

ᑎᑎᖅᑐᒐᐅᔭᖅᓯᒪᓂᖓ	1:	ᓄᑕᖅᑲᓄᑦ	ᒪᒃᑯᒃᑐᓄᓪᓗ	ᑭᒡᒐᖅᑐᐃᔨ	ᑮᓇᐅᔭᖅᑐᕈᑎᒃᓴᑦ

ᑮᓇᐅᔭᖅᑐᕈᑎᒃᓴᑦ ($000)

2016-2017 2017-2018 2018-2019 2019-2020

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᖓ

2,130 2,130 2,130 2,130

ᑕᒪᐃᓐᓂ 2,130 2,130 2,130 2,130

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ

ᐱᓇᓱᐊᒐᕗᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑭᒡᒐᖅᑐᐃᓲᖅ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᔭᕆᐊᓕᖕᓐᓂᑦ ᓱᕈᓰᑦ ᒪᒃᑯᒃᑐᓪᓗ 
ᓄᓇᕗᒻᒥ ᐊᒻᒪᓗ ᐃᑲᔪᓲᑦ ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ ᖃᐅᔨᒪᓇᑦᑎᐊᑎᖅᑎᑎᓪᓗᑎᑦ ᑭᙴᒪᒋᔭᖏᑦ ᓱᕈᓰᑦ 
ᒪᒃᑯᑐᓪᓗ ᐊᑐᐃᓐᓇᐅᒪᑎᑕᐅᒐᓗᐊᕐᒪᖔᑕ.  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᑭᒧᐊᑦᑎᑕᐅᓲᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓄᑦ, ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑦ ᑲᑎᒪᔨᐅᔪᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓄᑦ ᐅᑉᐱᕆᔭᖏᓐᓄᑦ, ᑲᓇᑕᒥ ᐊᔭᐅᕆᓂᕐᒧᑦ ᒪᓕᑦᑕᐅᓲᑦ ᐊᒻᒪᓗ ᓱᕈᓯᑉ ᓂᐱᖓᓄᑦ. 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᓇᓗᓇᐃᖅᓯᓯᒪᔪᖅ ᐊᓪᓚᕝᕕᑉ ᐱᖁᔭᖅᑎᒍᑦ ᑲᒪᒋᒋᐊᓕᖏᓐᓂᑦ, ᐅᑯᐊᖑᓲᖑᓪᓗᑎᑦ: 

 y ᖃᐅᔨᒪᑦᑎᐊᕐᓗᑎᑦ ᐱᔪᓐᓇᐅᑎᖏᑦ ᐱᓕᕆᐊᕆᖁᔭᖏᓪᓗ ᓱᕈᓰᑦ ᒪᒃᑯᑐᓪᓗ, ᐊᑐᓂᑦ ᐃᓄᐃᑦ ᐊᒻᒪᓗ ᑕᒪᐃᓐᓂᑦ, 
ᓴᐳᔾᔭᐅᓯᒪᒐᓗᐊᕐᒪᖔᑕ ᐊᒻᒪᓗ ᓯᕗᒧᐊᑦᑎᑕᐅᓗᑎᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ ᑎᒥᐅᔪᑦ 
ᓈᓚᖃᑦᑕᕋᓗᐊᕐᒪᖔᑕ ᐃᓱᒪᒃᓴᖅᓯᐅᖃᑦᑕᕐᓗᑎᓪᓗ ᐃᓱᒪᒋᔭᒥᓂᑦ ᐊᑦᑐᐃᓂᖃᕐᓂᐊᕈᑎᑦ ᐃᓅᓯᖏᓐᓂᑦ.

 y ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑐᓪᓗ ᐱᔨᑦᑎᖅᑕᐅᒋᐊᙵᕈᓐᓇᕐᓂᐊᕋᓗᐊᕐᒪᖔᑕ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ 
ᑎᒃᑯᐊᖅᑕᐅᓯᒪᔪᑦ ᑎᒥᐅᔪᓄᑦ ᐊᒻᒪᓗ ᐃᓱᒫᓘᑎᖏᑦ ᑕᐃᒃᑯᓄᖓ ᐱᔨᑦᑎᕋᕈᑎᖏᓐᓄᑦ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ 
ᖃᐅᔨᒪᑦᑎᐊᕆᐊᖃᓲᑦ.

 y ᐅᖃᖃᑎᒌᒋᐊᙵᑎᑦᑎᓲᑦ ᐊᒻᒪᓗ ᑐᑭᓯᕚᓪᓕᑎᑦᑎᓇᓱᐊᖅᑐᑎᑦ ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᖏᓐᓂᑦ, ᐊᒻᒪᓗ ᑕᐃᒃᑯᐊ 
ᐱᔨᑦᑎᕋᖅᑎᐅᓲᑦ ᑕᒪᒃᑯᓄᖓ.

ᑐᑭᒧᐊᑦᑎᑦᑎᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ
ᐊᔭᐅᕆᔩᑦ ᐱᔨᑦᑎᕋᖅᑎᖏᑦ

ᐊᐅᓚᑦᑎᔨ ᑐᓴᐅᒪᖃᑎᒌᑦᑐᓕᕆᓂᕐᒧᑦ ᐊᒻᒪᓗ
ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᒋᐊᖃᕐᓂᖏᓐᓄᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ

ᐊᖓᔪᖅᑳᖅ ᐃᓄᐃᑦ 
ᐊᒥᓱᑦ 

ᑲᒪᒋᔭᐅᑲᒻᒪᖃᑦᑕᕐᓂ
ᖏᓐᓄᑦ ᕿᒥᕐᕈᔨ / 

ᖃᐅᔨᓴᖅᑎ

ᐊᖓᔪᖅᑳᖅ ᐃᓄᐃᑦ 
ᐊᒥᓱᑦ 

ᑲᒪᒋᔭᐅᑲᒻᒪᖃᑦᑕᕐᓂ
ᖏᓐᓄᑦ ᕿᒥᕐᕈᔨ / 

ᖃᐅᔨᓴᖅᑎ

ᓱᕈᓯᕐᓂᑦ ᒪᒃᑯᒃᑐᓂᓪᓗ 
ᑭᒡᒐᑐᖅᑕᐅᔭᕆᐊᓕᓐᓂᑦ 
ᐱᓕᕆᖃᑎᖃᕆᐊᙵᑎ

ᑦᑎᔨ

ᓱᕈᓯᕐᓄᑦ 
ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᒻᒪᕆᒃ

ᓱᕈᓯᕐᓄᑦ 
ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᒻᒪᕆᒃ 
ᐃᓕᓐᓂᐊᖅᑐᖅ1

ᓱᕈᓯᕐᓄᑦ 
ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᒻᒪᕆᒃ

ᓱᕈᓯᕐᓄᑦ 
ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᒻᒪᕆᒃ

1 ᒪᕐᕉᓐᓄᒃ ᐊᕐᕌᒎᓐᓄᒃ ᐃᖅᑲᓇᐃᔮᕆᔭᐅᔪᖅ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐱᓕᕆᐊᖓᒍᑦ 

2 ᐱᔪᓐᓇᐅᑎᖃᖅᑎᑕᐅᔪᖅ ᑐᑭᖓ ᐅᖃᐅᑕᐅᓯᒪᓪᓗᓂ ᑎᒥᐅᓂᕋᖅᑕᐅᓗᓂ, ᑲᑎᒪᔩᑦ, ᑲᒥᓴᓐ, ᑯᐊᐳᕇᓴᓐ, ᐊᓪᓚᕝᕕᒃ ᐅᕝᕙᓘᓐᓃᑦ ᐊᓯᐊ ᑎᒥᖓ ᐊᑦᑎᖅᑕᐅᓯᒪᔪᖅ 
ᐅᕝᕙᓘᓐᓃᑦ ᐅᖃᐅᑕᐅᓪᓗᓂ ᑕᐃᑲᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ.  ᐱᔭᕆᐊᑭᑦᑐᑯᓘᖁᓪᓗᒍ, ᐅᖃᐅᓯᕆᔭᐅᔪᑐᐊᑦ ᒐᕙᒪᒃᑯᑦ 
ᐱᓕᕆᕝᕕᐅᓂᕋᖅᑕᐅᓪᓗᑎᑦ ᓴᖅᑭᔮᖅᑐᑦ ᐱᓕᕆᕝᕕᑦᑕ ᐸᕐᓇᐅᑎᖏᓐᓂᑦ ᑕᒪᒃᑮᑦ ᑐᑭᖏᑦ ᑕᒪᒃᑯᐊ ᐱᖃᓯᐅᔾᔭᐅᓯᒪᓪᓗᑎᑦ ᑕᐃᒎᓰᑦ.

 y ᑐᓴᕆᐊᖅᑎᑦᑎᓲᑦ ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᑦ ᐱᓕᕆᐊᕆᔭᐅᓇᓱᐊᖅᑐᓂᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪᓗ 
ᖃᓄᐃᓕᐅᕆᐊᖃᓲᖏᑦ ᑭᒡᒐᖅᑐᐃᔨᑉ.

 y ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪᓗ ᐊᑐᓕᖁᔨᕙᓪᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᓄᑦ ᑎᒥᐅᔪᓄᑦ 
ᐊᐅᓚᓂᖃᑦᑎᐊᕐᓂᖏᓐᓂᒃ, ᑭᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᕌᖓᓂᖃᑦᑎᐊᕐᓂᖏᓐᓂᒃ ᐱᖁᔭᑉ ᐊᑐᐊᒐᐅᔪᓪᓗ 
ᑐᕌᖓᓂᖃᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

 y ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪᓗ ᐊᑐᓕᖁᔨᕙᓪᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑎᒥᐅᔪᓄᓪᓗ ᐊᑐᐃᓐᓇᐅᒪᓂᖏᓐᓂᒃ, 
ᐊᐅᓚᓂᖃᑦᑎᐊᕐᓂᖏᓐᓂᒃ, ᑭᐅᔪᓐᓇᕐᓂᖏᓐᓂᓪᓗ ᑐᕌᖓᓂᖃᑦᑎᐊᕐᓂᖏᓐᓂᓪᓗ ᐱᓕᕆᐊᖏᑕ ᐱᔨᑦᑎᕋᕈᑎᖏᓪᓗ 
ᐊᑦᑐᐃᓂᖃᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐱᓇᓱᐊᖅᑕᕗᑦ
ᐃᓛᒃᑰᖓᕗᖅ ᐊᓪᓚᕝᕕᕗᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᓪᓗᑕ ᐊᔭᐅᕆᔨᐅᓪᓗᑕ ᖃᐅᔨᒪᑦᑎᐊᑎᑦᑎᓲᖑᓪᓗᑕ ᓄᓇᕗᑦ ᒐᕙᒪᖏᑦ 
ᐃᑲᔪᖅᑐᐃᒐᓗᐊᕐᒪᖔᑕ ᐊᒻᒪᓗ ᓴᐳᔾᔨᓗᑎᑦ ᐱᔪᓐᓇᐅᑎᖏᓐᓂᒃ ᐊᑐᖅᑕᐅᖁᔭᖏᓐᓂᓪᓗ ᒪᒃᑯᑦᑐᑦ ᓄᓇᕗᒥᐅᑕᐅᔪᑦ.

ᑕᐅᑐᑦᑕᕗᑦ
ᑕᒪᐃᓐᓂᑦ ᓱᕈᓰᑦ ᒪᒃᑯᑐᓪᓗ ᓄᓇᕗᒥ ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ, ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ ᐊᒻᒪᓗ 
ᐃᑲᔪᖅᑐᖅᑕᐅᓇᓱᒋᓗᑎᑦ ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ ᑕᐅᑦᑐᖏᑦ ᐃᓱᒪᒋᔭᖏᓐᓂᓪᓗ ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ 
ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.

ᑐᙵᕕᕗᑦ
ᐊᓪᓚᕕᑦᑕ ᐱᓕᕆᐊᕆᓲᖏᑦ ᑐᙵᕕᖃᖅᑐᑦ ᐅᑯᓂᖓ ᑐᙵᕕᒋᓗᐊᖅᑕᑎᓐᓂᑦ ᓇᓗᓇᐃᔭᖅᓯᒪᓪᓗᑎᑦ ᑕᐃᑲᓂ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ: 

 y ᐃᓱᒪᓕᐅᕈᑕᐅᔪᑦ ᖃᓄᐃᓕᐅᕈᑕᐅᔪᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᑦ ᒪᓕᒋᐊᖃᖅᑐᑦ ᐱᐅᓛᒃᑰᕐᓗᑎᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ.

 y ᐃᓕᖅᑯᓯᖏᑦ ᐱᖅᑯᓯᖏᓪᓗ ᐱᒻᒪᕆᐊᓗᒻᒥᒃ ᑐᙵᕕᒋᔭᐅᕗᑦ ᓴᙵᑦᑎᑕᐅᖁᓪᓗᒋᑦ ᐊᓂᒎᑎᖃᖅᓴᕋᐃᖁᓪᓗᒋᑦ ᓱᕈᓰᑦ, ᒪᒃᑯᑦᑐᑦ 
ᐊᒻᒪᓗ ᐃᓚᒌᑦ.

 y ᐃᓄᐃᑦ ᐃᓕᖅᑯᓯᖓ ᐃᑉᐱᒋᔭᐅᑦᑎᐊᕆᐊᖃᕐᒪᑦ ᐃᑲᔪᖅᑐᖅᑕᐅᓗᓂᓗ ᐃᓱᒪᓕᐅᖅᑐᖃᖅᑎᓪᓗᒍ ᖃᓄᐃᓕᐅᖅᑐᖃᖅᑎᓪᓗᒍᓗ 
ᐃᓄᐃᑦ ᓱᕈᓯᖏᑦ ᒪᒃᑯᑦᑐᖏᓪᓗ ᑲᒪᒋᔭᐅᑎᓪᓗᒋᑦ.

 y ᐃᓚᒌᑦ ᐸᖅᑭᔨᓪᓗᐊᑕᕆᔭᐅᕗᑦ ᐊᒻᒪᓗ ᑐᑭᒧᐊᑦᑎᑦᑎᔨᐅᓪᓗᑎᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

 y ᓱᕈᓰᑦ ᒪᒃᑯᑐᓪᓗ ᐊᒻᒪᓗ ᐃᓚᖏᑦ ᐃᓅᖃᑎᒌᖕᓂᖏᑦ ᐃᑉᐱᒋᔭᐅᑦᑎᐊᕆᐊᖃᕐᒥᔪᑦ ᐊᒻᒪᓗ, ᐱᔪᓐᓇᑐᐊᕋᐃᒍᑦᑕ, 
ᐃᑲᔪᖅᑐᖅᑕᐅᓗᑎᑦ ᓴᙵᑦᑎᑕᐅᓗᑎᓪᓗ ᐃᓅᖃᑎᒌᑦᑎᐊᓕᖁᓪᓗᒋᑦ.

 y ᐱᓇᓱᐊᕆᐊᓖᑦ, ᐱᔪᓐᓇᑐᐊᕋᐃᒍᑦᑕ, ᐃᓚᐅᖃᑕᐅᑎᓪᓗᒋᑦ ᐊᒻᒪᓗ ᐃᓱᒪᒋᔭᖏᓐᓂᒃ ᑐᓴᕐᓗᑕ ᐃᓚᒌᑦ ᐃᑲᔪᖅᑐᐃᔾᔪᑎᒃᓴᖏᓐᓂᒃ 
ᐃᓱᒪᓕᐅᖅᑎᓪᓗᒋᑦ ᖃᓄᐃᓕᐅᕐᓂᖃᖅᑎᓪᓗᒋᓪᓗ ᐊᓯᖏᑦ ᓱᕈᓰᑦ ᒪᒃᑯᑐᓪᓗ ᐱᓪᓗᒋᑦ.

 y ᐃᓱᒫᓘᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᒍᑎᒋᔭᐅᔭᕆᐊᓖᑦ ᐃᖅᑲᓇᐃᔭᖃᑎᒌᖕᓂᒃᑯᑦ ᐃᑉᐱᒍᓱᖃᑎᒌᖕᓂᑯᓪᓗ 
ᑕᑯᒃᓴᐅᑎᑦᑎᓗᑎᑦ.

ᐱᓕᕆᐊᕆᓪᓗᐊᐸᑦᑕᕗᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔮᖃᓲᖅ ᑎᓴᒪᐅᓪᓗᐊᖅᑐᓂᑦ: ᐊᑐᓂᑦ ᐃᓄᐃᑦ ᐊᑐᓂᑦ ᐱᔭᕆᐊᓕᖏᑦ 
ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, ᑕᒪᐃᓐᓂᓕᒫᖅ ᑲᒪᒋᒋᐊᖅᑐᒋᑦ ᐊᔭᐅᕆᔾᔪᑎᓪᓗᒋᑦ ᖃᓄᐃᓕᐅᕆᐊᙵᕐᓂᖅ, ᕿᒥᕐᕈᓲᕆᓪᓗᒋᑦ 
ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, ᐊᒻᒪᓗ ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ.

ᐊᔾᔨᙳᐊᖅ 2: ᐱᓕᕆᐊᕆᓪᓗᐊᐸᑦᑕᕗᑦ 

ᐊᑐᓂᑦ	ᐃᓄᐃᑦ	ᐱᔭᕆᐊᓕᖏᑦ	ᒪᓕᑦᑐᒋ	ᐊᔭᐅᕈᑎᒋᓪᓗᒋᑦ	
ᓄᓇᕗᑦ ᒐᕙᒪᖏᑦ ᐱᓕᕆᐊᖃᐅᖅᑎᑦᑎᓲᑦ ᐊᒥᓱᓂᑦ ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᒍᑎᒋᔭᐅᓲᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ.  ᑭᓯᐊᓂᓕ, ᓱᕈᓯᖅ, ᒪᒃᑯᒃᑐᖅ ᐅᕝᕙᓘᓐᓃᑦ ᐃᓚᒋᔭᐅᔪᖅ ᐃᓱᒫᓘᑎᖃᕈᓐᓇᕐᒪᑦ ᐊᐱᖅᑯᑎᖃᕐᓗᓂᓘᓐᓃᑦ.  
ᖃᐅᔨᒪᙱᑐᐃᓐᓇᕆᐊᓕᒃ ᑭᓇᒥᒃ ᖃᐅᔨᒃᑲᐃᔭᕆᐊᖃᕐᒪᖔᕐᒥᒃ.  ᐊᑲᐅᙱᒍᓐᓇᕐᒥᔪᑦ ᐅᖃᐅᓯᖃᕆᐊᙵᕐᓗᓂ ᐊᐱᖅᑯᑎᒥᓂᒃ 
ᐱᔨᑦᑎᕋᖅᑎᓄᑦ ᐱᓕᕆᕝᕕᐅᔪᓄᓪᓘᓐᓃᑦ.  ᐃᓛᓐᓂᒃᑯᑦ, ᐱᐅᓛᕐᒥᒃ ᐱᓕᕆᐊᖃᕋᓱᐊᕋᓱᐊᖅᑎᓪᓗᒋᑦ, ᐊᑲᐅᙱᓕᐅᕈᑕᐅᔪᑦ 
ᓴᖅᑭᓲᖑᒻᒪᑕ − ᐱᓗᐊᖅᑐᒥᒃ ᒪᒃᑯᒃᑐᖅ ᐊᔾᔨᒌᙱᑦᑐᒡᒍᑕᕈᓘᔭᕐᓂᑦ ᐱᔭᕆᐊᖃᖅᑎᓪᓗᒍ ᐊᒥᓱᑦ ᐱᔨᑦᑎᕋᖅᑎᐅᔪᑦ ᐊᒻᒪᓗ/
ᐅᕝᕙᓘᓐᓃᑦ ᐱᓕᕆᕝᕖᑦ ᐃᖅᑲᓇᐃᔭᖃᑎᒌᒋᐊᖃᓕᓲᖑᓪᓗᑎᑦ ᑲᒪᒋᔭᖃᖁᓪᓗᒋᑦ ᐊᑲᐅᙱᓕᐅᕈᑕᐅᔪᒥᒃ  ᑕᐃᒪᐃᓐᓇᐃᑦᑐᖃᖅᑎᓪᓗᒍ, 
ᐊᓪᓚᕝᕕᕗᑦ ᓱᕈᓯᕐᒥᒃ ᒪᒃᑯᒃᑐᒥᓪᓘᓐᓃᑦ ᐃᑲᔪᖅᑐᐃᔪᓐᓇᖅᑐᑦ ᐊᑐᓂ ᐃᓄᖕᓂᒃ.

ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᓂᕆᔭᕆᐊᖃᕈᑎᕗᑦ ᐃᑲᔪᖅᑐᐃᓗᑕ ᒪᓕᑦᑐᑦ ᒪᒃᑯᒃᑐᑉ ᐊᔾᔨᐅᙱᑦᑐᒥᒃ ᐱᔭᕆᐊᖃᖅᑕᒥᓂᒃ 
ᖃᓄᐃᓐᓂᖓᓂᓪᓘᓐᓃᑦ.  ᑐᑭᓯᒋᐊᖅᑎᑦᑎᔪᓐᓇᓲᖑᔪᒍᑦ, ᑲᔪᖏᖅᓴᕐᓗᒍ ᒪᒃᑯᑦᑐᖅ ᓇᒻᒥᓂᖅ ᑭᒡᒐᖅᑐᖅᑎᓐᓇᓱᐊᖁᓗᒍ, ᐊᒻᒪᓗ/
ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒋᓗᒍ ᓱᕈᓯᖅ ᓇᒻᒥᓂᖅ ᑭᒡᒐᖅᑐᐃᔨᖃᕆᐊᙵᕆᐊᓕᒃ.

ᓄᑕᖅᑲᑦ	
ᒪᒃᑯᒃᑐᓪᓗ

ᑐᓴᐅᒪᖃᑎᒌᖕᓂᖅ ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ 

ᑐᓴᐅᒪᑎᓐᓂᖅᓴᕆᓇᓱᐊᖅᑐᒋᑦ

ᐊᑐᓂᑦ ᐃᓄᐃᑦ 
ᐱᔭᕆᐊᓕᖏᑦ ᒪᓕᑦᑐᒋ 

ᐊᔭᐅᕈᑎᒋᓪᓗᒋᑦ
ᕿ
ᒥᕐ

ᕈᔭ
ᐅ
ᓂ
ᖏ

ᑦ 
ᐋ
ᓐᓂ

ᕐᔪ
ᐊ
ᖅᑐ

ᒥᓃ
ᑦ 

ᑐᖁ
ᔪᒥ

ᓃ
ᓪᓗ

ᐊ
ᒥᓱᑦ ᐃ

ᓄ
ᐃ
ᑦ 

ᐊ
ᑦᑐᖅ

ᑕᐅ
ᓯᒪᑎ

ᓪᓗ
ᒋᑦ 

ᑭᒡᒐᑐᖅᑐ
ᒋᑦ 

ᐊ
ᔭᐅ

ᕆ
ᔾᔪᑎ

ᒋᓪᓗ
ᒋᑦ

ᑐᑭᓯᒋᐊᖅᑎᑦᑎᓂᖅ
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂᑦ ᑐᑭᓯᒋᐊᕐᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᑦ 
ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᖅᑐᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ.  ᑐᒃᓯᕋᕐᕕᐅᔭᕋᐃᒐᑦᑕ ᑕᒪᒃᑯᓂᖓ, 
ᐱᓕᕆᐊᖃᕆᐊᙵᓲᖑᔪᒍᑦ ᑐᑭᓯᒋᐊᖅᑎᑦᑎᑦᑎᐊᖅᑐᑕ.  ᐃᓛᓐᓂᒃᑯᑦ, ᐊᓪᓚᕝᕕᕗᑦ ᐃᑲᔪᖁᔭᐅᓲᖅ ᑭᒡᒐᖅᑐᐃᔨᑉ 
ᐱᓇᓱᐊᒐᕆᙱᑕᕋᓗᐊᖏᓐᓂᑦ.  ᑕᐃᒪᐃᑦᑐᖃᕋᐃᒻᒪᑦ, ᐃᑲᔪᖅᑐᓲᕆᔭᕗᑦ ᓱᕈᓯᖅ, ᒪᒃᑯᒃᑐᖅ, ᐃᓚᒋᔭᐅᔪᖅ ᐱᔨᑦᕋᖅᑎᓘᓐᓃᑦ ᐊᓯᐊᓄᑦ 
ᐃᑲᔪᕈᓐᓇᖅᑐᑉ ᑐᑭᓯᒋᐊᕈᑎᖏᑦ ᑐᓂᓪᓗᒋᑦ.

ᓇᒻᒥᓂᖅ	ᑭᒡᒐᖅᑐᕋᓱᐊᖅᑐᑦ	ᐃᑲᔪᖅᑐᖅᑐᒋᑦ	
ᐱᔭᕆᐊᑭᑉᐸᙱᒻᒥᒻᒪᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᖃᐅᓯᖃᕐᓗᑎᑦ ᑕᐅᑦᑐᒋᔭᒥᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  ᖃᖓᑐᐃᓐᓇᒃᑯᑦ 
ᐊᔭᐅᕆᑎᓪᓗᑕ ᑭᒡᒐᖅᑐᐃᓪᓗᑕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᖃᐅᔨᒪᔨᒻᒪᕆᐅᔪᖅ ᑲᔪᖏᖅᓴᐃᔪᓐᓇᓲᖑᒻᒥᔪᖅ ᓱᕈᓯᕐᒥᒃ 
ᒪᒃᑯᒃᑐᒥᓪᓘᓐᓃᑦ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᒋᐊᕐᓗᓂ, ᐱᓕᕆᔪᒪᓂᖅᓴᐅᓂᐊᕐᒪᑦ ᑕᐅᑦᑐᖏᓐᓂᒃ ᐅᖃᐅᓯᖃᓕᕐᓗᓂ.

ᓇᒻᒥᓂᖅ ᐊᔭᐅᕆᖁᔭᐅᓗᓂ ᑲᔪᖏᖅᓴᐃᒍᓐᓇᓲᖑᒋᕗᒍᑦ ᐊᓪᓚᕝᕕᕗᑦ ᐃᑲᔪᕐᓗᓂ ᓂᐱᖅᑯᖅᑐᓂᖅᓴᐅᓂᐊᕐᒪᑕ ᒪᒃᑯᓐᓂᖅᓴᐅᔪᖅ 
ᓄᓇᕗᒻᒥᐅᑕᐅᔪᑦ ᐊᒻᒪᓗ ᖃᐅᔨᒪᑦᑎᐊᑎᑦᑎᓲᖑᓪᓗᑎᑦ ᓄᓇᕗᑦ ᒐᕙᒪᖏᑦ ᓈᓚᖃᑦᑕᕋᓗᐊᕐᒪᖔᑕ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᐃᓱᒪᒋᔭᖏᓐᓂᑦ ᓱᕈᓰᑦ ᒪᒃᑯᒃᑐᓪᓗ ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐊᑦᑐᐃᓂᖃᕋᔭᖅᑐᓂᑦ ᐃᓅᓯᖏᓐᓂᑦ. 

ᐃᑲᔪᖅᑐᐃᒋᐊᕐᓂᕐᒧᑦ	ᖃᓄᐃᓕᐅᕆᐊᙵᕐᓂᖅ
ᐃᑲᔪᖅᑐᐃᒋᐊᕐᓂᕐᒧᑦ ᖃᓄᐃᓕᐅᕆᐊᙵᓲᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔨᒻᒪᕆᐅᔪᖅ ᐃᖅᑲᓇᐃᔭᖃᑎᖃᖅᑎᓪᓗᒍ ᒐᕙᒪᒃᑯᑦ 
ᐱᔨᑦᑎᕋᖅᑎᖓᓂᒃ (ᐅᕝᕙᓘᓐᓃᑦ ᐱᔨᑦᑎᕋᖅᑎᖏᓐᓂᑦ) ᖃᐅᔨᒪᓇᑦᑎᐊᖁᓪᓗᒍ ᒪᒃᑯᓐᓂᖅᓴᑉ ᐃᓄᑉ ᐱᔪᓐᓇᐅᑎᖏᑦ 
ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ ᐊᒻᒪᓗ ᐃᓱᒪᒋᔭᖏᑦ ᓈᓚᒃᑕᐅᓗᑎᑦ.  ᖃᓄᐃᓕᐅᖃᑎᖃᕆᐊᙵᕐᓂᖃᓲᖑᔪᑦ ᓲᕐᓗᒃ ᐱᔭᕆᐊᑭᑦᑐᓂᑦ 
ᐱᔭᕆᐊᑐᔪᓂᓪᓗ.  ᐃᓛᓐᓂᒃᑯᑦ, ᐊᔭᐅᕆᔨᒻᒪᕆᐅᔪᑦ ᐃᖅᑲᓇᐃᔭᖃᑎᖃᓲᑦ ᐊᑕᐅᓯᕐᒥᒃ ᐱᔨᑦᑎᕋᖅᑎᒥᒃ ᐊᒻᒪᓗ 
ᐋᖅᑭᒍᑎᒋᔭᐅᒍᓐᓇᓲᖑᓪᓗᓂ ᕿᓚᒥᐅᔪᒃᑯᑦ.  ᐊᓯᖏᓪᓕ, ᐊᔭᐅᕆᔨᐅᔪᖅ ᐱᓕᕆᔨᒻᒪᕆᒃ ᐃᖅᑲᓇᐃᔭᖃᑎᖃᓲᖅ ᐊᒥᓱᓂᑦ 
ᐱᔨᑦᑎᕋᖅᑎᓂᑦ ᐊᒥᓱᓂᑦ ᐊᔾᔨᒌᙱᑦᑐᓂᑦ ᐱᓕᕆᕝᕕᐅᔪᓂᑦ ᐊᒥᓱᓄᑦ ᑕᖅᑭᓄᑦ ᐊᑯᓂᐅᑎᒋᔪᖅ.

ᑕᐃᒪᐃᓗᐊᓲᖑᔪᖅ. ᐃᑲᔪᖅᑐᐃᒋᐊᙵᓲᖑᓪᓗᑕ ᖃᓄᐃᓕᐅᕆᐊᙵᖅᑐᑕ ᓲᕐᓗᒃ: ᐱᔨᑦᑎᕋᖅᑎᐅᔪᑦ ᐃᖅᑲᓇᐃᔭᖃᑎᒋᓕᖅᑐᒋᑦ, 
ᑲᑎᒪᖃᑎᒋᓪᓗᒋᑦ ᓱᕈᓱᖅ ᒪᒃᑯᒃᑐᕐᓘᓐᓃᑦ ᐊᒻᒪᓗ ᐊᔭᐅᕆᔨᖏᑦ (ᓲᕐᓗᒃ ᐊᖓᔪᖅᑳᖓ ᐅᕝᕙᓘᓐᓃᑦ ᒥᐊᓂᖅᓯᔨᖓ); 
ᑲᑎᒪᖃᑕᐅᖃᑦᑕᖅᑐᑕ ᐋᖅᑮᓪᓗᑕᓘᓐᓃᑦ ᑲᑎᒪᓂᐅᓂᐊᖅᑐᓂᑦ; ᐊᒻᒪᓗ ᐊᓯᐊᒍᑦ ᐊᐃᕙᐅᑎᒋᔭᐅᔪᑦ ᐋᖅᑭᒍᑎᒋᔭᐅᓇᓱᐊᖅᑎᑦᑐᒋᑦ.  
ᑕᐃᒪᐃᒍᓐᓇᕋᐃᒐᑦᑕ, ᓱᕈᓯᑉ ᓂᐱᖓ ᐃᑲᔪᖅᑐᐃᒋᐊᙵᕈᑎᒋᓗᐊᓲᖑᕗᑦ ᖃᓄᐃᓕᐅᕆᐊᙵᖅᑐᑕ, ᑕᒪᓐᓇᓗ ᑐᑭᖃᖅᑐᓂ 
ᑕᐅᑦᑐᒋᔭᖓ ᓱᕈᓯᑉ ᒪᒃᑯᑦᑐᓪᓘᓐᓃᑦ ᐃᓚᐅᖃᑕᐅᔪᖅ ᑐᑭᒧᐊᕈᑎᒋᓲᕗᑦ ᐱᓕᕆᐊᑦᑎᓐᓂ.

ᐊᒥᓱᑦ	ᐃᓄᐃᑦ	ᐊᑦᑐᖅᑕᐅᓯᒪᑎᓪᓗᒋᑦ	ᑭᒡᒐᑐᖅᑐᒋᑦ	ᐊᔭᐅᕆᔾᔪᑎᒋᓪᓗᒋᑦ	
ᐃᓛᓐᓂᒃᑯᑦ ᐊᒥᓱᑦ ᒪᒃᑯᑦᑐᑦ ᑖᒃᑯᓂᖓᒃᓴᐃᓐᓇᖅ ᑕᒪᐃᓐᓂ ᐅᕝᕙᓘᓐᓃᑦ ᑲᒪᒋᔭᓗᐅᐊᓲᖑᒻᒪᑕ ᓈᒻᒪᙱᑦᑐᒃᑯᑦ 
ᐱᔾᔪᑎᒋᔭᐅᖃᑦᑕᓕᖅᑐᓂ.  ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑖᔅᓱᒧᖓᒃᓴᐃᓐᓇᖅ ᐱᔾᔪᑕᐅᔪᒧᑦ ᐊᑦᑐᐃᓂᖃᓲᖅ ᐊᒥᓱᓄᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓘᓐᓃᑦ; ᒐᕙᒪᒃᑯᑦ ᐊᑐᐊᒐᖏᑦ ᐃᓕᖅᑯᓯᖏᓪᓘᓐᓃᑦ ᑲᔪᓯᓂᖃᑦᑎᐊᖃᑦᑕᐸᙱᑦᑐᑦ 
ᑕᐃᒪᐃᒐᓱᐊᙱᒃᑲᓗᐊᖅᑎᓪᓗᒋᑦ ᒪᒃᑯᑐᓪᓘᓐᓃᑦ ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓈᒻᒪᙱᑦᑑᓪᓗᑎᑦ; ᑲᔪᓰᓐᓇᕋᔭᖅᑐᑎᓪᓗ 
ᑲᒪᒋᔭᐅᙱᒃᑯᑎᑦ; ᐊᒻᒪᓗ ᒐᕙᒪᒃᑯᓐᓂᑦ ᐊᓯᔾᔩᒋᐊᖃᓕᖅᑎᑦᑎᓲᑦ ᐊᑐᐊᒐᖏᓐᓂᑦ, ᐃᓕᖅᑯᓯᖏᓐᓂᑦ ᐱᖁᔭᖏᓐᓂᓘᓐᓃᑦ. 

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑐᒋᑦ ᐊᔭᐅᕆᒋᐊᙵᕈᑎᒋᓲᕗᑦ ᓇᓗᓇᐃᖅᓯᔭᕋᐃᒐᑦᑕ “ᐊᖏᓂᖅᓴᖅ ᑕᐅᑐᙳᐊᖅᑐᒍ” 
ᐱᔾᔪᑕᐅᔪᖅ.  ᐱᔾᔪᑕᐅᒍᓐᓇᖅᑐᖅ ᑕᑯᖃᑦᑕᓕᓲᕗᑦ ᐊᑐᓂ ᐃᓄᐃᑦ ᑭᒡᒐᖅᑐᕆᐊᙵᖅᑐᒋᑦ ᐱᓕᕆᐊᖃᖅᑎᓪᓗᑕ.  ᐱᔾᔪᑕᐅᔪᓐᓇᕐᒥᔪᖅ 
ᐅᖃᐅᑕᐅᓗᓂ ᓄᓇᕗᑦᑦ ᒪᓕᒐᓕᐅᕐᕕᖓᓂ ᐅᕝᕙᓘᓐᓃᑦ ᐱᕙᓪᓕᐊᔪᒃᑰᕈᑕᐅᓪᓗᓂ.  ᐃᓱᒫᓗᑦᑐᑦ ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ 
ᐅᖃᐅᔾᔨᔪᓐᓇᓲᖑᒻᒥᔪᑦ ᐱᔾᔪᑎᓂᑦ ᑲᒪᒋᓂᐊᖅᑕᑎᓐᓂᑦ. 

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑐᒋᑦ ᐊᔭᐅᕆᒋᐊᙵᕈᑎᒋᓲᕗᑦ ᓲᕐᓗᒃ ᐅᖃᖃᑎᖃᓕᖅᑐᑕ 
ᐃᖅᑲᓇᐃᔭᖃᑎᖃᕆᐊᙵᖅᑐᑕᓘᓐᓃᑦ ᐅᕝᕙᓘᓐᓃᑦ ᐅᓂᒃᑳᓕᐅᑲᑕᕈᓘᔭᕆᐊᖃᓲᖑᓪᓗᑕ.  ᐊᔭᐅᕆᒋᐊᙵᕈᑎᒋᓲᕗᑦ 
ᐅᖃᖃᑎᖃᓕᖅᑐᑕ ᐃᖅᑲᓇᐃᔭᖃᑎᖃᕆᐊᙵᖅᑐᑕᓗ ᐊᓯᔾᔩᖁᔨᓪᓗᑕ.  ᖃᐅᔨᓴᕐᓂᖅᓴᐅᓲᖑᒻᒥᔪᒍᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ 
ᐅᓂᒃᑳᓕᐅᕆᐊᖃᓲᖑᒋᓪᓗᑕ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ.  ᐊᓪᓚᕝᕕᕗᑦ ᓂᕈᐊᕈᓐᓇᓕᓲᖅ ᓴᒃᑯᓪᓗᒋ ᑕᒪᒃᑯᐊ ᕿᒥᕐᕈᓂᕆᓲᕗᑦ 
ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕐᓗᑎᑦ ᐅᓂᒃᑳᑦ.

ᕿᒥᕐᕈᔭᐅᓂᖏᑦ	ᐋᓐᓂᕐᔪᐊᖅᑐᒥᓃᑦ	ᑐᖁᔪᒥᓃᓪᓗ	
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᕿᒥᕐᕈᔪᓐᓇᒥᒻᒪᑕ ᐋᓐᓂᕐᔪᐊᖅᑐᒥᓂᕐᓂᑦ ᑐᖁᔪᒥᓂᕐᓂᓗ ᓱᕈᓰᑦ ᒪᒃᑯᑐᓪᓘᓐᓃᑦ.  
ᕿᒥᕐᕈᓂᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐊᑐᓕᖁᔨᑎᑦᑎᒍᑕᐅᒍᓐᓇᖅᑐᑦ ᑕᐃᒪᓐᓇᐃᑦᑐᖃᒃᑲᓐᓂᖁᓇᒍ.  ᕿᒥᕐᕈᓂᐅᔪᓪᓗ 
ᒪᒥᓴᕈᑎᒋᔭᐅᔪᓐᓇᖅᑐᑦ ᑐᑭᓯᒋᐊᕈᑎᒋᔭᐅᓗᑎᓪᓗ ᐃᓚᒌᖑᔪᓄᑦ.  

ᐊᓪᓚᕝᕕᕗᑦ ᐃᓱᒪᖃᕆᐊᓲᖅ ᑕᒪᒃᑯᐊ ᕿᒥᕐᕈᓂᐅᔪᑦ ᐃᑉᐱᓐᓂᐊᓂᕐᒧᑦ ᐋᓐᓂᖅᓴᕋᐃᒍᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐃᑲᔫᑎᒻᒪᕆᖕᓂᒃ 
ᐊᑐᐃᓐᓇᐅᒪᔪᖃᕆᐊᖃᖅᑐᓂ ᐊᒻᒪᓗ ᐊᑯᓂᐅᔪᖅ ᑲᒪᒋᔭᐅᓲᖑᓪᓗᑎᓪᓗ ᓯᕗᒧᐊᑦᑎᐊᖁᓪᓗᒋᑦ.  ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐅᓪᓗᒥᐅᔪᖅ 
ᐃᖅᑲᓇᐃᔮᕆᕙᕗᑦ ᑕᒪᓐᓇ ᐅᔾᔨᕈᓱᑦᑎᐊᖅᑐᒻᒪᕆᐅᓪᓗᑕ ᑲᒪᒋᑦᑎᐊᑕᒻᒪᕆᐊᓗᒋᓪᓗᒍᓗ.  ᑕᐃᒪᐃᓐᓂᖏᓐᓄᑦ, ᑕᒪᓐᓇ ᐃᓚᖓ 
ᐊᓪᓚᕕᑦᑕ ᐱᓕᕆᐊᕆᓲᖓ ᐅᓪᓗᒥᐅᔪᖅ ᐊᐅᓚᓂᖃᙱᑦᑐᖅ ᓱᓕ ᐊᒻᒪᓗ ᐱᖁᔭᖅᑎᒍᑦ ᓱᓕ ᖃᓄᐃᓕᐅᕆᐊᖃᕈᑎᒋᙱᑕᕗᑦ.

ᑐᓴᐅᒪᖃᑎᒌᖕᓂᖅ	ᐊᒻᒪᓗ	ᐃᓄᐃᑦ	ᑭᒃᑯᑐᐃᓐᓇᐃᑦ	ᑐᓴᐅᒪᑎᓐᓂᖅᓴᕆᓇᓱᐊᖅᑐᒋᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓱᖅᑯᐃᓇᑦᑎᐊᖅᑐᑯᓗᒃᑯᑦ ᐱᓕᕆᐊᖃᕆᐊᖃᓲᖅ ᓄᓇᕗᒻᒥᐅᑦ 
ᐅᔾᔨᕈᓱᓕᖅᑎᑕᐅᓗᑎᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐊᓪᓚᕝᕕᑦᑕ ᐱᓇᓱᐊᒐᖏᓐᓂᑦ ᐱᖁᔭᖅᑎᒍᑦ.  ᑭᒃᑯᑐᐃᓐᓇᐃᑦ ᐃᓄᐃᑦ 
ᐅᔾᔨᕈᓱᓕᖅᑎᓲᕆᕙᕗᑦ ᖃᓄᕈᓘᔮᓗᒃ.  ᐃᒪᓐᓇᐃᓕᐅᕈᓐᓇᓲᖑᔪᒍᑦ:  ᐅᓂᒃᑳᖃᑦᑕᕐᓗᑕ ᐊᒻᒪᓗ ᐊᓯᖏᑦ ᖃᓄᐃᓕᐅᕈᑎᒋᓪᓗᑎᑦ ᓱᕈᓰᑦ, 
ᒪᒃᑯᒃᑐᑦ ᐊᒻᒪᓗ ᒪᒃᑯᑦᑐᓂᑦ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᖕᓂᒃ ᓄᓇᓕᓐᓂ ᓄᓇᕗᒻᒥ; ᐊᑭᑦᑐᕋᐅᑎᑎᑦᑎᓲᖑᓪᓗᑕ ᐊᒻᒪᓗ ᐊᑑᑎᒃᓴᓂᑦ 
ᐊᑐᐃᓐᓇᐅᒪᓕᖅᑎᑦᑎᓗᑕ ᐃᑲᔪᖅᑐᓂᑦ ᓱᕈᓰᑦ ᐱᔪᓐᓇᐅᑎᖏᓐᑦᓂ ᒪᓕᔾᔫᒥᓕᖅᑎᑦᑎᓇᓱᐊᖅᑐᑕ ᐊᒻᒪᓗ ᓄᑕᖅᑲᓄ ᑦᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᒥᒃᓵᓅᖓᔪᓂᑦ ᑐᑭᓯᒋᐊᖅᑎᑎᓪᓗᑕ;  ᐱᔨᑦᑎᕋᖅᑎᓄᑦ ᑐᑭᓯᕚᓪᓕᑎᑦᑎᓗᑕ ᑲᑎᒪᖃᑎᖃᖃᑦᑕᕐᓗᑕ, ᐊᒻᒪᓗ 
ᐅᖃᓕᒫᒐᕋᓛᑦ ᑲᑎᖅᓱᖅᓯᒪᔪᓪᓗ ᑎᑎᕋᖅᓯᒪᔪᑦ ᑐᓂᐅᖅᑲᖃᑦᑕᕐᓗᒋᑦ; ᐃᓄᓕᒫᖅᑎᑎᓪᓗᑕ ᐅᓂᒃᑳᖅᑐᑕᓘᓐᓃᑦ 
ᐃᓄᓕᒫᖅᑎᑦᑎᔪᖃᖅᑎᓪᓗᒍ; ᐊᒻᒪᓗ ᐋᖅᑭᐅᒪᑎᓲᕆᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᑭᐊᖅᑭᕕᖓ (www.rcynu.ca).

ᐊᓪᓚᕕᑦᑕ	ᐱᓇᓱᐊᒐᖏᑦ
ᐱᓇᓱᐊᒐᕆᔭᐅᓗᐊᙳᐊᕐᓂᐊᖅᑐᑦ 2017-20 ᐱᓕᕆᕝᕕᑦᑕ ᐸᕐᓇᐅᑎᖏᑦ ᐅᑯᐊᖑᕗᑦ:

ᐱᓇᓱᐊᒐᖅ ᓯᕗᓪᓕᖅ: ᓂᐱᖃᕆᐊᖅᑎᑦᑐᒋᑦ ᓂᐱᖏᑦ ᓱᕈᓰᑦ ᒪᒃᑯᒃᑐᓪᓗ ᓄᓇᕗᒻᒥ ᖃᐅᔨᒪᓇᑦᑎᐊᖁᓪᓗᒍ ᓄᓇᕗᑦ ᒐᕙᒪᖏᑦ 
ᓈᓚᖃᑦᑕᕋᓗᐊᕐᒪᖔᑕ ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᐃᓱᒪᒋᔭᒥᓂᒃ ᐊᒻᒪᓗ ᐃᓱᒫᓘᑎᒋᔭᒥᓂᒃ − ᐊᑐᓂ ᐊᒻᒪᓗ ᑕᒪᐃᓐᓂ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᐃᓱᒪᓕᐅᖅᑏᑦ ᐃᓱᒪᒋᔭᐅᔪᓂᑦ ᑐᓴᕆᐊᕈᓐᓇᓲᖑᙱᓗᐊᕐᒪᑕ ᓱᕈᓰᑦ ᒪᒃᑯᒃᑐᓪᓗ ᐃᓱᒪᒋᔭᒥᓂᑦ.  
ᑭᓯᐊᓂᓕ ᒪᓕᑦᑐᒍ ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᑕ, ᒪᒃᑯᓐᓂᖅᓴᐃᑦ ᐃᓄᐃᑦ ᐱᔪᓐᓇᐅᑎᖃᖅᑐᑦ ᐃᓚᐅᖃᑕᐅᓗᑎᑦ 
ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐊᑦᑐᐃᓂᖃᕋᔭᖅᑐᓂᑦ ᐃᓅᓯᖏᓐᓂᑦ.  ᐊᓪᓚᕝᕕᕗᑦ ᐃᓕᓴᖅᓯᓯᒪᕗᖅ ᒪᒃᑯᓐᓂᖅᓴᐃᑦ ᐃᓄᐃᑦ 
ᒐᕙᒪᒃᑯᓐᓄᑦ ᐃᓱᒪᓕᐅᕈᑕᐅᑐᐃᓐᓇᕆᐊᖃᙱᒻᒪᑕ ᑭᓯᐊᓂᓕ ᐃᑲᔪᕆᐊᓖᑦ ᑐᑭᖃᑦᑎᐊᖅᑐᒃᑯᑦ ᐋᖅᑭᒍᑎᒋᔭᐅᓗᑎᑦ 
ᐃᓱᒪᓕᐅᕈᑎᒋᔭᐅᓂᖏᑦ, ᐱᓕᕆᐊᑦ ᐊᑐᐊᒐᓪᓗ.

18 ᑕᖅᑮᑦ ᐊᐅᓚᓂᖃᖅᑎᓪᓗᑕ, ᐃᑲᔪᕆᐊᙵᓚᐅᖅᓯᒪᔪᒍᑦ ᐊᑐᓂ ᓱᕈᓯᕐᓂᑦ ᒪᒃᑯᒃᑐᓂᓪᓗ ᐃᓱᒫᓘᑎᒋᔭᒥᓂᒃ ᐅᖃᐅᓯᖃᖅᑐᑕ 
ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  ᓯᕗᒧᐊᑦᑐᑕᓗ, ᑕᒪᓐᓇ ᐱᓕᕆᐊᕇᓐᓇᖅᐸᕗᑦ ᓱᓕ.  ᓂᐱᖃᕆᐊᕐᔫᒥᑎᓐᓇᓱᐊᓲᕆᒻᒥᔭᕗᑦ ᓂᐱᖏᑦ 
ᓱᕈᓰᑦ ᒪᒃᑯᒃᑐᓪᓗ ᐃᓚᐅᖃᑕᐅᓂᖅᓴᐅᓕᖅᑎᑦᑐᒋᑦ ᐊᓪᓚᕕᑦᑎᓐᓂ ᓲᕐᓗᒃ ᐊᒥᓱᑦ ᐃᓄᐃᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᖃᐅᔨᓴᕆᐊᙵᖃᖃᑦᑕᖅᑐᑕ ᐊᖏᓂᖅᓴᓂᑦ ᐱᔾᔪᑎᓂᑦ ᐊᑦᑐᐃᓂᖃᖃᑦᑕᑎᓪᓗᒋᑦ ᓱᕈᓯᕐᓂᑦ ᒪᒃᑯᒃᑐᓂᓪᓗ ᐊᒻᒪᓗ ᐅᖃᐅᓯᖃᖅᑐᑕ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᓱᕈᓰᑦ ᒪᒃᑯᒃᑐᓄᓪᓗ ᑐᕌᖓᔪᓂᑦ ᐱᔾᔪᑎᓂᑦ.

ᐱᓇᓱᐊᒐᖅ ᑭᖑᓪᓕᖅ: ᐊᐅᓚᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᑲᔪᖅᑐᐃᓂᖃᖅᑐᒃᑯᑦ ᐱᐅᔪᒥᒃ 
ᐊᔭᐅᕆᓂᕐᒧᑦ ᐱᔨᑦᑎᕋᕐᓂᐊᖅᑐᑕ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᐊᒻᒪᓗ ᐃᓚᖏᓐᓄᑦ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓄᑖᖑᒻᒪᑦ ᑎᒥᐅᓪᓗᓂ ᓄᓇᕗᒻᒥ.  2014-15−
ᖑᑎᓪᓗᒍ ᐊᒻᒪᓗ 2015−16−ᖑᑎᓪᓗᒍ ᐊᕐᕌᒎᓚᐅᖅᑐᑎᒃ ᐱᒻᒪᕆᐅᔪᒃᑯᑦ ᐊᓪᓚᕝᕕᕗᑦ ᐋᖅᑭᓱᖅᑐᒍ, ᐱᓕᕆᐊᒃᓴᖃᖅᑐᒻᒪᕆᐅᕗᒍᑦ 
ᓱᓕ.  ᐊᓪᓚᕕᕗᑦ ᐊᐅᓚᓂᖃᕆᐊᙵᖅᑎᓪᓗᒍ, ᑐᙵᕕᕗᑦ ᐊᑐᕐᔫᒦᓐᓇᕋᓱᐊᖏᓐᓇᕐᓂᐊᖅᑕᕗᑦ.  ᑕᒪᓐᓇ ᐱᓕᕆᓂᐊᕐᓂᕋᖅᓯᒪᓂᕗᑦ 
ᐱᕙᓪᓕᐊᖏᓐᓇᕐᓗᑕ ᐱᐅᓯᕚᓪᓖᓐᓇᕋᓱᐊᕐᓗᑕ ᖃᐅᔨᒪᑦᑎᐊᑎᑦᑎᓂᐊᖅᑐᖅ ᐊᓪᓚᕝᕕᕗᑦ ᐱᐅᔪᒥᒃ ᐊᔭᐅᕆᓂᕐᒧᑦ 
ᐱᓕᕆᐊᖃᐃᓐᓇᓂᐊᕐᒪᑦ ᐱᔨᑦᑎᕋᕈᑕᐅᑦᑎᐊᕐᓂᐊᖅᑐᑎᑦ ᒪᓕᑦᑐᒋᑦ ᑭᙴᒪᖏᔭᖏᑦ ᒪᒃᑯᓐᓂᖅᓴᐃᑦ ᓄᓇᕗᒻᒻᒥᐅᑕᐅᔪᑦ ᐃᓚᖏᓪᓗ. 

ᐱᓇᓱᐊᒐᖅ ᐱᖓᔪᐊᑦ: ᓄᓇᕗᒻᒥᐅᑦ ᑐᑭᓯᕚᓪᓕᖅᑏᓐᓇᕋᓱᐊᖃᑦᑕᕐᓗᒋᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᓕᕆᐊᕆᒋᐊᖃᓲᖏᑦ 
ᐱᓇᓱᐊᒐᖏᓪᓗ ᐱᖁᔭᖅᑎᒍᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᑲᑐᔾᔨᖃᑎᒌᒋᔭᕗᑦ ᐱᒋᐊᓕᖅᐸᓪᓕᐊᑐᐃᓐᓇᕐᒪᑦ ᐊᒻᒪᓗ ᐃᖅᑲᓇᐃᔮᒃᓴᖃᖅᑐᒻᒪᕆᐅᕗᒍᑦ ᓱᓕ 
ᐅᔾᔨᕈᓱᓕᖅᑎᑦᑎᓗᑕ ᐊᒻᒪᓗ ᑐᑭᓯᐅᓂᖅᓴᐅᓕᕐᓗᓂ ᐱᓕᕆᐊᒃᓴᕗᑦ.  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐊᒻᒪᓗ 
ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑎᒪᔨᖏᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ.  ᑕᐃᒪᐃᓐᓂᑎᓐᓄᑦ, ᐊᓪᓚᕝᕕᕗᑦ ᐱᓕᕆᐊᖃᕐᓂᖅᓴᐅᕗᖅ ᐃᓄᐃᑦ 
ᑭᒃᑯᑐᐃᓐᓇᐃᑦ ᖃᐅᔨᒪᓂᖅᓴᐅᓕᕐᓗᑎᑦ.  ᐃᖅᑲᓇᐃᔮᖃᖅᑐᒍᑦ ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᒪᒃᑯᒃᑐᓪᓗ ᐃᓚᖏᓪᓗ ᐅᕙᑦᑎᓐᓄᑦ 
ᐃᑲᔪᖅᑐᖅᑕᐅᔪᒪᔪᑦ ᐊᑲᐅᒃᓴᕐᓂᐊᕐᒪᑕ ᐃᑲᔪᖅᑕᐅᓇᓱᐊᕐᓗᑎᑦ ᐅᕙᑦᑎᓐᓄᑦ.  ᐱᓇᓱᐊᒐᖃᐃᓐᓇᕆᕗᒍᑦ ᐊᓯᖏᑦ 
ᑎᒍᒥᐊᖅᑎᐅᖃᑕᐅᓪᓗᐊᖅᑐᑦ ᐊᔾᔨᕈᓱᓐᓂᖅᓴᐅᓂᐊᕐᒪᑕ ᐊᒻᒪᓗ ᑐᑭᓯᐅᒪᓂᖅᓴᐅᓕᕐᓗᑎᑦ ᐊᓪᓚᕕᑦᑎᓐᓂᑦ, ᐱᖃᓯᐅᑎᓗᒋᑦ 
ᑖᒃᑯᑑᙱᒻᒥᔫᒐᓗᐊᑦ ᐱᔨᑦᑎᕋᖅᑎᐅᓪᓗᐊᖅᑐᑦ, ᒐᕙᒪᒃᑯᑦ ᐱᓕᕆᕝᕕᖏᑕ ᐊᖓᔪᖅᑳᖏᑦ ᐊᒻᒪᓗ ᓄᓇᓕᓐᓂ ᓯᕗᓕᖅᑎᐅᔪᑦ. 

ᐱᓇᓱᐊᒐᕗᑦ ᑎᓴᒪᖓᑦ: ᐃᖅᑲᓇᐃᔭᖃᑎᖃᕆᐊᙵᕐᓗᑕ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ ᐱᐅᓯᕚᓪᓕᖁᓪᓗᒋᑦ ᐱᓕᕆᐊᑦ 
ᐱᔨᑦᑎᕋᕈᑎᖏᓪᓗ ᓱᕈᓱᕐᓄᑦ ᒪᒃᑯᒃᑐᓄᓪᓗ ᓄᓇᕗᒥ.

ᖃᓄᖅ ᑕᒪᓐᓇ ᑐᖃᕐᒪᖔᖅ: ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖓ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᖅ ᐊᑐᓕᖅᑎᑦᑎᔭᕆᐊᓕᒃ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᑦᓂ ᐱᒻᒪᕆᒋᔭᖏᓐᓂᑦ ᐱᓕᕆᐊᕐᒥᓂᒃ ᑲᒪᑎᓪᓗᒍ ᓴᙱᓂᕆᔭᖏᓐᓂᓪᓗ ᑲᒪᑎᓪᓗᒍ.  ᐊᒻᒪᓗᒃᑲᓐᓂᖅ, 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐅᖃᖅᓯᒪᓪᓚᑦᑖᕆᕗᖅ ᐃᓱᒫᓘᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᒍᑕᐅᔭᕆᐊᓖᑦ 
ᐊᐅᓚᓂᒃᑯᑦ ᐃᖅᑲᓇᐃᔭᖃᑎᒌᑦᑐᖃᕐᓗᓂ ᐊᒻᒪᓗ ᐃᑉᐱᒍᓱᑦᑎᐊᕐᓂᒃᑯᑦ.  ᐊᓪᓚᕝᕕᕗᑦ ᐅᑉᐱᕈᓱᒃᑐᒻᒪᕆᐅᕗᖅ ᑐᙵᕕᖏᑦ 
ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ ᐊᑐᖅᑕᐅᔭᕆᐊᖃᕐᒪᑦ ᐱᐅᓯᕚᓪᓕᖅᑕᐅᖁᓪᓗᒋᑦ ᐃᓅᓯᖏᑦ ᓱᕈᒪᓰᑦ ᒪᒃᑯᑦᑐᓪᓗ ᓄᓇᕗᒥ 
ᐊᑐᕈᒪᔭᖏᑦ ᐊᑐᖅᑕᐅᒍᓐᓇᖅᓯᓂᐊᕐᒪᑕ.  

ᑕᒪᓐᓇ ᐃᓱᒪᒋᒋᐊᖅᑐᒍ, ᐱᕐᔪᐊᒻᒪᕆᐊᓘᕗᖅ ᐊᓪᓚᕝᕕᕗᑦ ᐃᖅᑲᓇᐃᔭᖃᑎᖃᑦᑎᐊᓕᕐᓗᑎᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ 
ᐱᓕᕆᕝᕕᑦᑕ ᐸᕐᓇᐅᑎᖓ ᐊᑐᖅᐸᓪᓕᐊᓪᓗᒍ.  ᐊᓪᓚᕝᕕᕗᑦ ᐸᕐᓇᓯᒪᒋᕗᖅ ᑕᒪᓐᓇ ᐊᑐᕐᓂᐊᕋᒥᐅᒃ ᑲᑐᔾᔨᖃᑦᑕᕐᓗᑎᑦ ᑐᑭᓯᒋᐊᕈᑎᓂᑦ 
ᐱᓇᓱᐊᒐᖏᑦ ᐱᓪᓗᒋᑦ, ᓇᓗᓇᐃᔭᐃᖃᑦᑕᕐᓗᓂ ᖃᓄᖅ ᐃᖅᑲᓇᐃᔮᖏᑦ ᐊᑦᑐᐃᓂᖃᕐᓂᐊᕐᒪᖔᑕ ᐃᖅᑲᓇᐃᔮᖏᓐᓄᑦ ᐱᓕᕆᕝᕕᓄᑦ, 
ᐊᒻᒪᓗ ᓱᖅᑯᐃᓇᑦᑎᐊᖅᑐᑯᓗᖕᓂᒃ ᑐᑭᓯᒋᐊᖅᑎᑦᑎᖃᑦᑕᕐᓗᑎᑦ ᐱᖁᔭᖅᑎᒍᑦ ᒪᓕᑦᑕᐅᔭᕆᐊᓕᖏᓐᓂᑦ ᑭᒡᒐᖅᑐᐃᔨ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐱᖁᔭᒍᑦ.  ᐊᓪᓚᕝᕕᕗᑦ ᐅᑉᐱᕈᓱᑦᑐᖅ ᑕᒪᓐᓇ ᐊᑐᕆᐊᙵᕐᓂᐅᔪᖅ ᐃᑲᔪᖅᑐᐃᓂᖃᕐᓂᐊᕐᒪᑦ ᖃᓄᐃᑦᑑᓂᖓᓂᒃ 
ᐃᖅᑲᓇᐃᔭᖃᑎᒌᖃᑦᑕᓂᐊᕐᓂᖏᓐᓂᒃ ᑎᑭᑕᐅᖁᓪᓗᒋᑦ ᐊᔾᔨᒌᔾᔫᒥᔪᑦ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ.

ᐱᓇᓱᐊᒐᖅ ᑕᓪᓕᒪᖓᑦ: ᒪᑭᒪᔪᓐᓇᖅᓯᓗᑕ ᐱᓕᕆᐊᖃᕐᓂᑎᒍᑦ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᓪᓗᒋᑦ ᐱᕙᓪᓕᐊᑎᓪᓗᒋᓪᓗ. 

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᓪᓚᕝᕕᖓ ᓄᓇᕗᒥ ᓯᕗᓕᖅᑎᐅᓂᐊᖅᑐᖅ ᑲᑐᔾᔨᒌᖑᓗᓂ 
ᐱᓕᕆᐊᖃᓗᐊᖅᑐᖅ ᓱᕈᓯᕐᓂᑦ ᐃᑲᔪᖅᑐᐃᔨᐅᓗᓂ ᐊᔭᐅᕆᓂᒃᑯᑦ ᐱᔪᓐᓇᐅᑎᖏᓐᓂᓪᓗ ᑲᒪᒋᔭᖃᖃᑦᑕᕐᓗᓂ.  ᑕᒪᓐᓇ ᓄᑖᖑᒻᒪᑦ 
ᐊᒻᒪᓗ ᐊᑐᖅᑕᐅᓚᐅᖅᓯᒪᒐᓂ ᓄᓇᕗᒥ.  ᑕᐃᒪᐃᓐᓂᖓᓄᑦ, ᐊᓪᓚᕝᕕᕗᑦ ᐱᓕᕆᐊᖃᓗᐊᙳᐊᕐᓂᐊᖅᑐᖅ ᒪᑭᒪᑎᑦᑎᓇᓱᐊᕐᓗᓂ 
ᑕᒪᒃᑯᓂᖓ ᓇᓗᓇᐃᖅᓯᓪᓗᑎᑦ ᐊᒻᒪᓗ ᐃᖅᑲᓇᐃᔭᖅᑎᑎᓐᓂᑦ ᐱᓕᒻᒪᒃᓴᐃᓇᓱᐊᖃᑦᑕᖅᑐᓂ ᐊᒻᒪᓗ ᐱᓕᕆᐊᕐᓂᑦ 
ᐋᖅᑭᒃᓱᐃᖏᓐᓇᖃᑦᑕᖅᑐᑎᑦ.  ᑕᐃᒪᐃᓐᓇᐃᓕᐅᖅᑎᓪᓗᑕ ᖃᐅᔨᒪᓇᑦᑎᐊᖅᑎᑦᑎᒍᑕᐅᔪᑦ ᐃᖅᑲᓇᐃᔭᖅᑎᕗᑦ ᐊᔪᙱᑦᑑᓗᑎᑦ 
ᐅᖃᐅᔾᔨᒋᐊᕈᓐᓇᖃᑦᑕᓂᐊᖅᑐᑦ ᑕᒪᐃᓐᓂ ᑎᒍᒥᐊᖅᑎᐅᖃᑕᐅᔪᓂᑦ ᑲᑐᔾᔨᖃᑎᒌᓂᑦ. 

ᐱᓇᓱᐊᒐᖅ ᐱᖓᓲᔪᖅᑐᖅ: ᐃᓚᐅᖃᑕᐅᖏᓐᓇᕐᓗᑕ ᑲᓇᑕᒥ ᐊᕕᑦᑐᖅᓯᒪᔪᓂᑦ/ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᓐᓂᑦ 
ᐃᑲᔪᖅᑐᖁᓪᓗᒍ ᐊᓪᓚᕝᕕᑦᑕ ᐊᔭᐅᕆᓂᕐᒧᑦ ᐱᔨᑦᑎᕋᕈᑎᖏᑦ. 

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᐃᓚᒋᔭᐅᓪᓗᑕ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ, ᐊᓪᓚᕝᕕᕗᑦ ᐃᑲᔪᖅᑕᐅᓲᖅ 
ᐱᓕᕆᔨᒻᒪᕇᑦ ᐃᑲᔪᖅᑐᐃᓪᓗᑎᑦ, ᐊᒻᒪᓗᑦᑕᐅᖅ ᐊᑐᕈᓐᓇᓲᖑᓪᓗᑕ ᐃᑲᔫᑎᒃᓴᓂᑦ, ᐃᓕᖅᑯᓯᑦᑎᐊᕙᐅᓛᖑᔪᓂᑦ ᐊᒻᒪᓗ 
ᖃᐅᔨᓴᕈᑕᐅᓯᒪᔪᓂᑦ.  ᐃᓚᒋᔭᐅᓪᓗᑕᓗ ᐃᑲᔪᖅᑐᐃᔾᔪᑎᒋᔭᐅᔪᑦ ᐃᓚᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ 
ᑲᓇᑕᒥ ᐊᕕᑦᑐᖅᓯᒪᐅᖅᑐᑦ ᐊᖏᖃᑎᒋᓲᕆᓪᓗᒋᑦ ᐊᔭᐅᕆᔨᒃᑯᑦ ᐊᓪᓚᕝᕕᖏᑦ ᑲᓇᑕᒥ. 

ᐃᓱᒪᒋᒋᐊᖅᑐᒍ ᖃᓄᑎᒋ ᐊᓪᓚᕝᕕᐅᔪᖅ ᐊᔪᙱᓐᓂᖓᓂᒃ ᐊᑐᐃᓐᓇᐅᒪᑎᑦᑎᒍᓐᓇᕐᓂᖓᓂᒃ, ᑲᑎᑦᑐᒍᓗ ᓄᑖᖑᓂᖓᓄᑦ ᐊᒻᒪᓗ 
ᖃᓄᑎᒋ ᓄᓇᕗᒻᒥ ᒪᒃᑯᒃᑐᖏᑦ ᐊᐅᓪᓚᖅᑎᑕᐅᓲᖑᓪᓗᑎᑦ ᑲᒪᒋᔭᐅᓂᐊᕐᓗᑎᑦ ᐃᑲᔪᖅᑐᖅᑕᐅᓗᑎᑦ, ᐊᔪᙱᑦᑐᑦ ᐱᓕᕆᔨᒻᒪᕆᐅᔪᑦ 
ᐃᑲᔪᖅᑐᐃᓂᖏᑦ ᑲᓇᑕᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔨᐅᕙᑦᑐᑦ ᐱᒻᒪᕆᐅᕗᖅ ᐊᓪᓚᕝᕕᕗᑦ ᐱᕙᓪᓕᐊᖁᓪᓗᒍ 
ᑲᔪᓯᓂᖃᑦᑎᐊᖁᓪᓗᒍᓗ.

3 ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ ᐃᓕᒌᖑᕗᑦ ᓱᕈᓰᑦ ᑭᒡᒐᖅᑐᐃᔨᖏᑦ ᑲᓇᑕᓕᒫᕐᒥ ᐱᓇᓱᐊᒐᖃᐅᖅᑐᑎᑦ ᐱᖁᔭᖅᑎᒍᑦ ᐃᑲᔪᖅᑐᐃᓗᑎᑦ 
ᐱᔪᓐᓇᐅᑎᖏᓐᓂᑦ ᓄᑕᖅᑲᑦ ᒪᒃᑯᒃᑐᓪᓗ ᐊᒻᒪᓗ ᓂᐱᖏᑦ ᐊᑐᖅᑕᐅᔫᒥᑕᑎᑕᐅᓇᓱᐊᓲᖑᓪᓗᑎᑦ.  ᑲᑎᒪᔨᑎᒍᑦ, ᐊᔭᐅᕆᔨᒃᑯᑦ ᓇᓗᓇᐃᖅᓯᓲᑦ ᐃᓱᒫᓘᑎᒋᔭᐅᔪᓂᑦ 
ᐊᔾᔨᒌᑦᑐᒡᒍᑕᓂᑦ ᐊᒻᒪᓗ ᐃᖅᑲᓇᐃᔮᖃᓲᑦ ᐊᖅᑭᒃᓱᐃᓇᓱᐊᖅᑐᑎᑦ ᖃᓄᖅ ᐱᔾᔪᑕᐅᔪᑦ ᑲᒪᒋᔭᐅᒐᔭᕐᒪᖔᕐᒥᒃ ᑲᓇᑕᓕᒫᕐᒥ.

4

5

6



12 | ᐱᓕᕆᕝᕕᑉ ᐸᕐᓇᐅᑎᖏᑦ 2017 – 2020

ᐅᓂᒃᑲᐅᓯᖃᕐᓂᖅ	ᓯᕗᓪᓕᐅᔾᔭᐅᓯᒪᔪᓂᑦ	
ᐱᓕᕆᐊᑦᑎᓐᓂᑦ	2016-17
ᓯᕗᓪᓕᐅᔾᔭᐅᓂᐊᖅᑐᑦ	2016-17

ᐋᖅᑮᔪᖃᕐᓗᓂ ᐃᓄᐃᑦ ᐊᑐᓂᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ, ᐱᓕᕆᐊᖃᓗᐊᙳᐊᕐᓗᑕ ᐱᔭᕇᖅᓯᓗᑕ ᐊᑐᐊᒐᓕᕆᓂᕐᒧᑦ 
ᐊᐅᓚᑦᑎᓂᕐᒧᓪᓗ ᒪᓕᒐᖏᓐᓂᒃ. 

ᖃᓄᐃᓕᖓᓕᕐᓂᖓ:

 y ᐊᓪᓚᕝᕕᒃ ᐋᖅᑮᓯᒪᓕᖅᑐᖅ ᐊᒥᓱᑦ ᐃᓄᐃᑦ ᑲᒪᒋᔭᐅᑲᒻᒪᑎᓪᓗᒋᑦ ᐊᑦᑐᖅᑕᐅᑲᒻᒪᖃᑦᑕᖅᑐᑎᑦ ᐊᔭᐅᕆᓂᕐᒧᑦ ᐱᓕᕆᐊᖓᓂᒃ 
ᐊᒻᒪᓗ ᐱᔭᕇᖅᓯᓯᒪᓕᖅᑐᑎᑦ ᐃᓚᖏᓐᓂᑦ ᐊᑐᐊᒐᕐᓂᑦ ᐊᒻᒪᓗ ᐊᐅᓚᑦᑎᓂᕐᒧᑦ ᒪᓕᒐᖏᓐᓂᑦ ᐱᓕᕆᐊᕐᒧᑦ ᑐᕌᖓᔪᓂᑦ.

ᖃᐅᔨᓴᕆᐊᓯᓗᑎᑦ ᐱᕙᓪᓕᐊᑎᑦᑎᓗᑎᓪᓗ ᕿᒥᕐᕈᓂᐅᒐᔭᖅᑐᓂᑦ ᐋᓐᓂᖅᑐᖃᖅᑐᒻᒪᕆᐅᓯᒪᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ 
ᐱᓕᕆᐊᖓᓂᒃ. 

ᖃᓄᐃᓕᖓᓕᕐᓂᖓ:

 y ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᖃᐅᔨᓴᕆᐊᙵᖅᓯᒪᓕᖅᑐᑦ ᐱᕙᓪᓕᐊᑎᑦᑎᓯᒪᓕᖅᑐᑎᓪᓗ 
ᕿᒥᕐᕈᔾᔪᓯᕆᔭᐅᒐᔭᖅᑐᓂᑦ ᐋᓐᓂᖅᑐᖃᖅᑐᒻᒪᕆᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ ᐱᓕᕆᐊᖓᓂᒃ. 
ᖃᓄᐃᓕᐅᕈᑎᒋᔭᐅᓚᐅᖅᑐᑦ ᐃᑲᔪᖅᑐᐃᓪᓗᑎᑦ ᑖᔅᓱᒥᖓ ᐃᖅᑲᓇᐃᔮᕆᔭᐅᔪᒥᒃ ᓲᕐᓗᒃ: 

 y ᑐᑭᓯᒋᐊᕈᑎᓂᑦ ᓄᐊᑦᑎᓪᓗᑎᑦ ᐊᔾᔨᐸᓗᖏᓐᓂᑦ ᐱᓕᕆᐊᖃᐅᖅᑐᓂᑦ ᑲᓇᑕᒥ. 

 y ᐃᓚᐅᖃᑕᐅᓪᓗᑎᑦ ᐃᓚᒋᔭᐅᔪᓂᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ ᒪᕐᕉᖕᓄᒃ ᐅᓪᓘᓐᓄᒃ 
ᖃᐅᔨᓴᕐᓂᕐᒧᑦ ᑲᑎᒪᓂᖃᖅᑎᓪᓗᒋᑦ ᐅᖃᐅᓯᖃᖅᑎᓪᓗᒋᑦ ᐋᓐᓂᖅᑐᖃᖅᑐᒻᒪᕆᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ 
ᕿᒥᕐᕈᓂᕐᒥᒃ. 

 y ᐸᕐᓇᒃᑐᑦ ᓂᐅᕐᕈᓛᕐᓂᕐᒥᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᓯᐊᓂᑦ ᑲᓇᑕᒥ ᐊᕕᑦᑐᖅᓯᒪᔪᒥᒃ 
ᖃᐅᔨᓴᕆᐊᕐᓗᑎᑦ ᐋᖅᑭᑦᑎᐊᖅᓯᒪᔪᒥᒃ ᐋᓐᓂᖅᑐᖃᖅᑐᒻᒪᕆᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ ᐱᓕᕆᐊᕐᒥᒃ. 

ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᓗᑎᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᑦ ᐅᑯᓂᖓ ᐱᔾᔪᑎᓂᑦ: ᐊᐃᕙᐅᑎᓖᑦ 
ᐋᖅᑭᖃᑎᒌᑦᑎᑕᐅᓂᖏᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕐᓂᖅ. 

ᖃᓄᐃᓕᖓᓕᕐᓂᖓ:

 y ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᓚᐅᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᓄᕖᕝᕙ 25, 2015−ᒥ.  
ᐃᓕᓐᓂᐊᖅᑎᑕᐅᓴᕋᐃᓚᐅᖅᑐᑦ ᐋᖅᑭᑦᑕᐅᓯᒪᓂᖓ ᐃᓕᓐᓂᐊᕐᓗᑎᑦ ᓯᕗᓂᐊᒍᑦ. 

 y ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᐱᔭᕇᖅᓯᓚᐅᖅᑐᑦ ᐱᒋᐊᕐᓂᖓ ᐊᐃᕙᐅᑎᖃᑎᒌᑦ 
ᐋᖅᑮᖃᑎᒌᑦᑎᑕᐅᓂᖏᓐᓄᑦ ᐃᓕᓐᓂᐊᕋᒃᓴᒥᒃ ᒪᐅᓐᑦ ᕈᐊᔪᓪ ᓯᓚᑦᑐᓴᕐᕕᕐᔪᐊᖓᒍᑦ. 

 y ᖄᖓᒍᒃᑲᓐᓂᖅ ᒪᕐᕉᒃ ᓇᓗᓇᐃᖅᑕᐅᓯᒪᔫᒃ ᐃᓕᓐᓂᐊᖅᑕᐅᓗᐊᙳᐊᕆᐊᓖᒃ, ᐊᓯᖏᓐᓂᑦ ᐃᓕᓐᓂᐊᓚᐅᕐᒥᔪᑦ ᓲᕐᓗᒃ: ᓱᕈᓰᑦ 
ᐱᔪᓐᓇᐅᑎᖏᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᖅᑕᐅᓂᖏᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, ᐃᓐᓇᒻᒪᕆᒃ 
ᐅᖃᐅᔾᔨᒋᐊᖅᑎ ᑐᑭᓯᒋᐊᖅᑎᑕᐅᓪᓗᓂ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᓂ, ᐃᒻᒥᓃᖅᑐᖃᕋᓱᐊᖅᑎᓪᓗᒍ ᓄᖅᑲᑎᑦᑎᓂᕐᒧᑦ 
ᐃᓕᓐᓂᐊᕐᓂᖅ, ᖃᐅᔨᓴᑦᑎᐊᕐᓂᖅ ᐊᐅᓚᑦᑎᔩᑦ ᐅᐊᑦᑎᔨᐅᑎᓪᓗᒋᑦ, ᐃᖅᑲᓇᐃᔭᕐᕕᒻᒥ ᐸᕝᕕᓴᑦᑕᐃᓕᒪᑎᑦᑎᓂᕐᒧᑦ ᐊᓯᒥᓂᑦ, 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᐱᔭᕇᖅᓯᓚᐅᕐᒥᔪᑦ ᒪᐅᓐᑦ ᕈᐊᔪᓪ ᓯᓚᑦᑐᓴᕐᕕᕐᔪᐊᖓᓂ ᐃᓄᐃᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓇᓗᓇᐃᒃᑯᑕᖓᓂᒃ. 

ᖃᐅᔨᓴᕐᓗᒋᑦ ᐊᑐᖅᑕᐅᓲᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᖅᑲᓇᐃᔭᖃᑎᒌᑦᑎᐊᕐᓂᐊᕋᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐊᒻᒪᓗ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ.

ᖃᓄᐃᓕᖓᓕᕐᓂᖓ:

 y ᐊᒥᓲᓂᖏᑦ ᖃᓄᐃᒍᑕᐅᓯᒪᔪᑦ ᕿᒥᕐᕈᔭᒥᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 2015-16 ᐃᓅᓯᓕᕆᔨᒃᑯᑦ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᓚᐅᖅᑐᑎᒍᑦ, 2016-17−ᖑᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐃᖅᑲᓇᐃᔭᖃᑎᖃᓚᐅᖅᑐᑦ ᐱᓕᕆᕝᕕᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐋᖅᑭᒃᓱᐃᖃᑎᒋᓪᓗᒋᑦ ᐃᑉᐱᒍᓱᑦᑎᐊᓂᒃᑯᑦ 
ᑐᓴᖅᑎᑦᑎᔾᔪᓯᐅᒐᔭᖅᑐᓂᑦ ᑐᕌᖓᔪᑦ ᐊᑐᓂ ᐱᓕᕆᕝᕕᐅᔪᓄᑦ.

 y ᐊᓪᓚᕝᕕᒃ ᐱᒋᐊᖅᑎᑦᑎᓚᐅᕐᒥᔪᑦ ᓯᕗᓂᐊᒍᑦ ᐅᐸᓗᖓᐃᖅᓯᒪᓇᓱᐊᖅᑐᑎᑦ/ᑐᑭᓯᒋᐊᕈᑎᓂᑦ ᑲᑐᔾᔨᓂᖃᖅᑐᑎᑦ 
ᑲᑎᒪᖃᑎᒋᔭᐅᓪᓗᑎᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ ᐱᔨᑦᑎᕋᖅᑎᐅᓪᓗᐊᖅᑐᓂᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ: 
ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪᓗᑦᑕᐅᖅ ᓄᓇᕗᑦ 
ᒐᕙᒪᖏᑕ ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᖏᑦ.

ᖃᓄᐃᓕᐅᕈᑎᓖᑦ ᐅᔾᔨᕈᓱᒋᐊᖅᑎᑦᑎᔪᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒻᒪᓗ 
ᐱᓕᕆᐊᖏᑦ.

ᖃᓄᐃᓕᖓᓕᕐᓂᖓ:

 y ᐃᖃᓗᓐᓃᑦᑐᓂ ᑲᑐᔾᔨᖃᑎᒌᖑᔪᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᒃ 
ᓄᓇᓕᓐᓂ ᐱᓕᕆᖃᑎᖃᕆᐊᙵᖃᑦᑕᕆᐊᖃᕐᒪᑕ ᐃᖅᑲᓇᐃᔭᖅᑎᓪᓗᒋᑦ.  ᐊᓪᓚᕝᕕᒃ ᓂᐅᕐᕈᓇᓱᐊᖏᓐᓇᖃᑦᑕᓲᖅ ᐊᑐᓂ 
ᓄᓇᓕᐅᔪᓄᑦ ᓄᓇᕗᓕᒫᕐᒥ.  ᓄᓇᓕᓐᓃᑎᓪᓗᒋᑦ, ᐃᖅᑲᓇᐃᔭᖅᑏᑦ ᐅᓂᒃᑳᓲᑦ ᓄᑕᖅᑲᓄᑦ, ᒪᒃᑯᒃᑐᓄᓪᓗ ᐃᓕᓴᐃᔨᓄᓪᓗ 
ᐃᓕᓐᓂᐊᕐᕕᓂ, ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᓂᑦ ᑲᑎᒪᖃᑎᖃᓲᑦ ᐊᒻᒪᓗ ᓄᓇᓕᒻᒥᐅᓂᑦ. 

 y ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒥᓱᐊᖅᑎᖅᑐᑎᑦ ᐅᓂᒃᑳᖃᑦᑕᓚᐅᖅᑐᑦ ᐊᒻᒪᓗ ᑲᑎᒪᖃᑎᖃᖅᐸᑦᑐᑎᑦ 
ᑎᒍᒥᐊᖅᑎᓪᓗᐊᑕᐅᔪᓂᑦ ᑲᑐᔾᔨᖃᑎᒌᓂᑦ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᒥᒃᓵᓄᑦ ᐊᒻᒪᓗ ᓱᕈᓰᑦ ᐱᔪᓐᓇᐅᑎᖏᑕ ᒥᒃᓵᓄᑦ 2016-17 ᑮᓇᐅᔭᓕᕆᓐᓇᑉ ᐊᕐᕌᒍᖓᓂ. 

 y 2016-17−ᖑᑎᓪᓗᒍ, ᐊᓪᓚᕝᕕᒃ ᑐᓴᕆᐊᕐᕕᖃᒃᑲᓐᓂᕋᓱᐊᖅᑐᓂ ᖃᐅᔨᓴᓚᐅᖅᑐᖅ ᓄᓇᕗᑦ ᒐᕙᒪᖏᓐᓂᑦ 2015-16 
ᑐᑭᓯᒋᐊᖅᑎᓐᓇᓱᐊᖅᑕᖏᓐᓄᑦ.  ᐊᓪᓚᕝᕕᒃ ᐊᑐᓕᖅᑎᑦᑎᓛᖅᑐᖅ ᖃᐅᔨᓵᑉ ᓴᖅᑭᓯᒪᔭᖏᓐᓂᑦ ᓯᕗᓂᒃᓴᒥ ᑐᓴᐅᒪᑎᑦᑎᓂᕐᒧᑦ 
ᐸᕐᓇᐅᑎᖏᓐᓂᑦ.

 y 2016-ᖑᑎᓪᓗᒍ ᐅᓂᒃᑳᑦ, ᓂᐲᑦ ᐊᑭᑦᑐᕋᐅᑎᑎᑦᑎᓚᐅᖅᑐᑕ ᐊᒃᑑᕝᕙ 2016-ᖑᑎᓪᓗᒍ ᐊᒻᒪᓗ ᓵᓚᒃᓴᖅᑐᑦ ᑭᒃᑰᒻᒪᖔᕐᒥᒃ 
ᑐᓴᖅᑎᑕᐅᓚᐅᖅᑐᑦ ᓄᕖᕝᕙ 18-ᖑᑎᓪᓗᒍ.  ᐊᕐᕌᒍᑕᒫᑦ ᐊᑭᑦᑐᐅᑎᑎᑦᑎᓂᖅ ᐋᖅᑭᓱᖅᑕᐅᓯᒪᕗᖅ ᐅᔾᔨᕈᓱᓕᕐᓂᐊᕐᒪᑕ 
ᑲᓇᑕᒥ ᓱᕈᓰᑦ ᐅᓪᓗᖓᓂ, ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ.  
ᓴᖅᑭᓯᒪᓂᖏᑦ ᐅᐱᕐᖔᒃᑯᑦ 2016-ᖑᑎᓪᓗᒍ ᐊᑭᑦᑐᕋᐅᑎᓂᕐᒧᑦ ᖃᐅᔨᓵᑦ ᓂᕈᐊᖅᑕᐅᓯᒪᔪᑦ ᓄᓇᕗᒻᒥ ᐃᓕᓐᓂᐊᕐᕖᑦ 
ᐊᖓᔪᖅᑳᖏᓐᓄᑦ ᐊᑐᖅᑕᐅᓚᐅᖅᑐᑦ ᐱᐅᓯᕚᓪᓕᖅᑎᓐᓇᓱᐊᖁᓪᓗᒋᑦ ᐊᓪᓚᕝᕕᒻᒥ 2016-ᖑᑎᓪᓗᒍ 
ᐊᑭᑦᑐᕋᐅᑎᑎᑦᑎᓂᕆᓚᐅᖅᑕᕗᑦ.

 y ᔫᓂ 2016-ᖑᑎᓪᓗᒍ, ᐅᖃᖅᑎᑦᑎᔨᐅᔪᖅ ᓴᖅᑮᑎᑦᑎᓚᐅᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 2014-
15−ᒥ ᐊᕐᕌᒍᑕᒫᑦ ᐅᓂᒃᑳᖓᓂ ᒪᓕᒐᓕᐅᕐᕕᒻᒥ ᓄᓇᕗᒻᒥ.

ᖃᐅᔨᓴᕐᓗᒋᑦ ᐊᓪᓚᕝᕕᑉ ᐱᔭᕆᐊᓕᖏᑦ ᐊᒻᒪᓗ ᓇᓗᓇᐃᖅᑕᐅᓗᑎᑦ ᐃᑲᔫᑎᒃᓴᒃᑲᓐᓂᐅᒐᔭᖅᑐᑦ ᐱᖁᔭᖅᑎᒍᑦ ᐱᓇᓱᐊᒐᕗᑦ 
ᓴᖅᑭᖅᑎᖁᓪᓗᒋᑦ.  

ᖃᓄᐃᓕᖓᓕᕐᓂᖓ:

 y ᖃᐅᔨᓴᖅᑕᐅᓚᐅᖅᑐᖅ ᐊᓪᓚᕕᑦᑕ ᐃᖅᑲᓇᐃᔭᖅᑐᓕᕆᓂᖏᑦ ᓴᖅᑮᓯᒪᓪᓗᑎᓪᓗ ᐅᑯᓂᖓ: 

 y ᐃᓐᓄᒃᓯᒪᙱᑦᑐᑦ ᐋᓐᓂᖅᑐᒥᓂᒻᒪᕆᐅᔪᓄᑦ ᐊᒻᒪᓗ ᑐᖁᔪᒥᓂᕐᓄᑦ ᖃᐅᔨᓴᖅᑎ ᐃᖅᑲᓇᐃᔮᖓ ᐊᓯᔾᔨᖅᑕᐅᓚᐅᖅᑐᖅ 
ᑭᖑᓪᓕᐅᓕᖅᑐᓂ ᐊᖓᔪᖅᑳᖅ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᕿᒥᕐᕈᔨ/ᖃᐅᔨᓴᖅᑎ 
ᐃᖅᑲᓇᐃᔮᖑᓕᖅᑐᓂ ᕿᓚᒥᐅᔪᒃᑰᒐᓗᐊᖅ (ᒪᕐᕉᖕᓄᒃ ᐊᕐᕌᒎᓐᓄᒃ ᐊᑯᓂᐅᑎᒋᔪᖅ) ᐊᑐᖅᑕᐅᔭᕆᐊᖃᓗᐊᓕᕐᓂᖏᓐᓄᑦ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᕿᒥᕐᕈᔭᐅᔭᕆᐊᓖᑦ ᑭᒡᒐᑐᖅᑕᐅᓗᑎᑦ ᐊᑦᑐᖅᑕᐅᑲᒻᒪᑦᑐᑦ.  ᐊᓪᓚᕝᕕᒃ 
ᖃᐅᔨᓴᒃᑲᓐᓂᓛᕐᒥᔪᖅ ᑕᒪᔅᓱᒥᖓ ᐊᓯᔾᔨᕐᓂᐅᔪᒥᒃ ᒪᕐᕉᒃ ᐊᕐᕌᒎᒃ ᐃᓱᓕᓚᐅᙱᓐᓂᖏᓐᓂᑦ.

 y ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᔪᓯᓂᖃᑦᑎᐊᑎᑦᑎᓚᐅᕐᒥᔪᖅ ᐱᓇᓱᐊᓚᐅᖅᑎᓪᓗᒋᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᐅᒐᔭᖅᑐᒥᒃ ᓄᓇᕗᑦ ᒐᕙᒪᖏᑕ ᓯᕗᓕᖅᑎᒃᓴᑦ ᐱᓕᕆᐊᖓᒍᑦ.  ᐃᓕᓐᓂᐊᓯᓐᓈᖅᑐᓂ 
ᐃᖅᑲᓇᐃᔮᖃᖅᓯᓐᓈᓕᓚᐅᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᓄᕖᕝᕙ 2016-ᖑᑎᓪᓗᒍ. 

 y ᒪᓕᑦᑐᒋᑦ ᑭᐅᔾᔪᑎᒥᓂᖏᑦ ᑎᒍᒥᐊᖅᑎᐅᓪᓗᐊᖅᑐᑦ, ᐊᓪᓚᕝᕕᒃ ᓇᓗᓇᐃᖅᓯᓚᐅᖅᑐᖅ ᐋᖅᑭᒃᓱᐃᔭᕆᐊᖃᕐᓂᖏᓐᓂᑦ ᓄᓇᕗᒻᒥ 
ᓴᓇᔭᐅᓯᒪᔪᒥᒃ ᓱᕈᓰᑦ ᐱᔪᓐᓇᐅᑎᖏᑕ ᒥᒃᓵᓅᖓᔪᓂᑦ ᐃᓕᓐᓂᐊᕈᑎᒃᓴᕆᔭᐅᓂᐊᕐᓗᓂ ᓯᕗᓪᓕᐅᔾᔭᐅᓗᓂ.

ᐊᓪᓚᕕᒻᒥ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᑭᒡᒐᑐᖅᑕᐅᓗᑎᑦ ᐊᔭᐅᕆᓂᖏᑦ, ᐅᐊᑦᑎᔭᐅᓗᑎᑦ ᓄᓇᕗᑦ 
ᒐᕙᒪᖏᑕ ᐱᕙᓪᓕᐊᓂᖏᑦ ᐊᑐᓕᖁᔭᐅᓯᒪᔪᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᐅᓂᒃᑳᖏᓐᓂᑦ ᐅᑯᓂᖓ:

 y ᓄᑕᖅᑲᑦ, ᒪᒃᑯᒃᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011).

 y ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐸᐃᕆᕕᒻᒥ ᓄᓇᕗᒻᒥ (ᓄᕖᕝᕙ 2013).

 y ᖃᐅᔨᒋᐊᕈᑎᒋᔭᐅᓗᓂ ᖃᓄᐃᓕᐅᖅᓯᒪᓕᕐᓂᖏᓐᓂᑦ ᐃᓅᓯᓕᕆᔨᒃᑯᑦ ᓄᓇᕗᒻᒥ (ᒫᑦᓯ 2014).

ᖃᓄᐃᓕᖓᓕᕐᓂᖓ:

 y ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᕿᒥᕐᕈᐊᖏᓐᓇᖃᑦᑕᖅᑐᖅ ᖃᓄᐃᓕᐅᖅᐸᓪᓕᐊᔪᑦ ᐅᓪᓗᒥᓕᓴᐅᔪᓂᑦ, 
ᑐᑭᓯᒋᐊᕈᒪᓲᖑᓪᓗᑎᑦ ᐊᒻᒪᓗ ᑲᑎᒪᖃᑎᖃᖅᐸᑦᑐᑎᑦ ᐅᖃᐅᔾᔨᒋᐊᓲᖑᓪᓗᑎᓪᓗ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᓐᓂᑦ 
ᖃᓄᐃᓕᐅᕈᑎᒋᔭᐅᕙᓪᓕᐊᔪᓂᑦ ᑐᕌᖓᔪᓂᑦ ᑕᒪᒃᑯᓄᖓ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐅᓂᒃᑳᓕᐊᕆᓯᒪᔭᖏᑦ ᐱᖓᓱᑦ. 

ᓯᕗᓪᓕᐅᔾᔭᐅᖁᔭᐅᔪᑦ	ᐱᓕᕆᐊᑦ	2017-20
ᓯᕗᓪᓕᐅᔾᔭᐅᓂᐊᖅᑐᑦ	2017-18

 y ᖃᐅᔨᓴᕐᓗᑎᑦ ᐊᐅᓚᓂᖃᑦᑎᐊᕐᓂᖏᓐᓂᑦ ᐊᑐᓂ ᐃᓄᐃᑦ ᑭᒡᒐᑐᖅᑕᐅᓗᑎᑦ ᐊᔭᐅᕆᒋᐊᖅᑎᖏᑦ ᐱᓕᕆᐊᖅ ᐊᑐᖅᑕᐅᓗᓂ 
ᐊᓪᓚᕕᒻᒥ ᓴᓇᔭᐅᓯᒪᔪᖅ ᖃᐅᔨᓴᐅᑎᓂ.

 y ᖃᐅᔨᓴᕐᓗᑎᑦ ᐊᐅᓚᓂᖃᑦᑎᐊᑐᒃᑯᑦ ᐃᓚᐅᖃᑕᐅᓕᖅᑎᑕᐅᓂᖏᑦ ᓄᓇᕗᒻᒥ ᒪᒃᑯᒃᑐᑦ ᐊᓪᓚᕝᕕᑉ ᐱᓕᕆᐊᖏᓐᓂᑦ, 
ᐱᓕᕆᐊᖃᕐᓂᖅᓴᐅᒐᓱᐊᕐᓗᑎᑦ ᐋᖅᑭᓱᖅᑕᐅᒋᐊᕐᔫᒥᓇᓱᐊᕐᓗᓂ ᒪᒃᑯᒃᑐᑦ ᐅᖃᐅᔾᔨᒋᐊᖅᑎᖏᑦ ᐱᓕᕆᐊᖅ.

 y ᐋᖅᑭᒃᓱᐃᔪᖃᕐᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᑐᖅᑕᐅᔪᓐᓇᖅᑐᑦ ᓄᓇᕗᒻᒥ ᓴᓇᔭᐅᓯᒪᔪᑦ ᐃᑲᔫᑏᑦ ᓱᕈᓰᑦ ᐱᔪᓐᓇᐅᑎᖏᑕ 
ᒥᒃᓵᓅᖓᔪᓂᑦ.

 y ᓯᕗᓂᐊᒍᑦ ᖃᓄᐃᓕᐅᕈᑎᖃᕆᐊᙵᐃᓐᓇᕐᓗᑎᑦ/ᑐᑭᓯᒋᐊᖅᑎᑦᑏᓐᓇᕐᓗᑎᓪᓗ ᑲᑎᒪᖃᑎᒋᔭᐅᓗᑎᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ 
ᐱᔨᑦᑎᕋᖅᑎᐅᓪᓗᐊᖅᑐᑦ ᓄᓇᕗᑦ ᒐᕙᒪᖏᓐᓂᑦ: ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ.

 y ᐱᕙᓪᓕᐊᒍᑎᒋᔭᐅᖏᓐᓇᕐᓗᓂ ᐊᓪᓚᕕᒻᒥ ᕿᒥᕐᕈᓂᖏᑦ ᐋᓐᓂᖅᑐᒥᓂᒻᒪᕆᐅᔪᑦ ᐊᒻᒪᓗ ᑐᖁᔪᒥᓂᐅᔪᑦ ᕿᒥᕐᕈᔭᐅᓂᖏᑕ 
ᐱᓕᕆᐊᖓ.

 y ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᖃᑦᑕᕐᓗᑎᑦ ᐊᒻᒪᓗ ᐱᕙᓪᓕᐊᑎᑕᐅᖏᓐᓇᕐᓗᑎᑦ ᖃᓄᐃᓕᐅᕈᑎᖃᕐᓂᖏᓐᓂᑦ ᐅᑯᓂᖓ 
ᐱᓪᓗᐊᑕᐅᔪᓂᑦ: ᓱᕈᓯᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐱᖁᔭᖓ ᐊᒻᒪᓗ ᒪᒃᑯᒃᑐᑦ ᐱᕋᔭᑦᑐᒥᓂᐅᓂᖏᓐᓄᑦ 
ᐃᖅᑲᖅᑐᐃᕕᓕᕆᔭᐅᓂᖏᑦ ᐱᖁᔭᖓ.

 y ᑲᑎᒪᖃᑕᐅᖃᑦᑕᕐᓗᑎᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ ᐊᒻᒪᓗ ᐃᑲᔪᕐᓗᑎᑦ ᑲᑎᒪᔨᐅᔪᑦ 
ᐱᓇᓱᐊᒐᖏᓐᓂᑦ.

 y ᐃᓚᒋᔭᐅᓪᓗᓂ ᐊᓪᓚᕝᕕᑉ ᐱᓕᕆᐊᖃᓲᖑᓂᖏᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᓗᐊᖃᑦᑕᖅᑐᑦ ᑭᒡᒐᑐᕐᓗᒋᑦ 
ᖃᓄᐃᓕᐅᕈᑎᖃᕆᐊᙵᕐᓂᖏᑦ ᐊᔭᐅᕆᔩᑦ, ᐅᐊᑦᑎᔭᐅᖃᑦᑕᕐᓗᑎᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖃᕐᓂᖏᓐᓂᑦ 
ᐊᑐᓕᖁᔭᐅᓯᒪᔪᓂᑦ ᐅᑯᓂᖓ: 

 y ᓄᑕᖅᑲᑦ, ᒪᒃᑯᒃᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011).

 y ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐸᐃᕆᕕᒻᒥ ᓄᓇᕗᒻᒥ (ᓄᕖᕝᕙ 2013).

 y ᖃᐅᔨᒋᐊᕈᑎᒋᔭᐅᓗᓂ ᖃᓄᐃᓕᐅᖅᓯᒪᓕᕐᓂᖏᓐᓂᑦ ᐃᓅᓯᓕᕆᔨᒃᑯᑦ ᓄᓇᕗᒻᒥ (ᒫᑦᓯ 2014).

ᓯᕗᓪᓕᐅᔾᔭᐅᓂᐊᖅᑐᑦ	2018-19
 y ᑐᓴᕆᐊᖅᑎᑦᑎᓗᑦ ᒪᓕᒐᓕᐅᕐᕕᒃᑯᓐᓄᑦ ᐃᓗᓕᒃᓴᖏᓐᓂᑦ ᐃᖏᕐᕋᓂᖏᓂᓪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᒥᒃᓵᓅᖓᔪᓂᑦ ᓯᕗᓂᐊᒍᑦ ᑕᓪᓕᒪᑦ ᐊᕐᕌᒍᑦ ᐊᓂᒍᖅᑎᓪᓗᒋᑦ ᕿᒥᕐᕈᔭᐅᓛᖏᓂᑦ ᐱᖁᔭᖅ. 

 y ᐱᔭᕇᖅᓯᓗᑎᑦ ᖃᕋᓴᐅᔭᒃᑯᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐅᖃᖃᑎᒋᔭᐅᖃᑦᑕᕐᓂᖏᑕ ᖃᓄᖅᑑᕈᑎᖓ ᓯᕗᓂᐊᒍᑦ 
ᓴᖅᑭᖅᑎᑕᐅᓚᐅᙱᓐᓂᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᓇᒻᒥᓂᖅ ᖃᕋᓴᐅᔭᒃᑯᑦ ᐃᓄᐃᑦ ᑭᒃᑯᑐᐃᓐᓇᐃᑦ 
ᖃᕋᓴᐅᔭᒃᑯᑦ ᑐᓴᐅᒪᖃᑎᒌᒍᑎᖏᑎᒍᑦ. 

 y ᐱᒋᐊᖅᑎᑕᐅᓗᓂ ᑲᓇᑕᓕᒫᕐᒥ ᖃᐅᔨᓴᖅᑕᐅᓂᖏᑦ ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᐃᓂᖃᕐᓂᖏᓐᓄᑦ ᖃᐅᔨᓴᖅᑕᐅᔾᔪᑎᖏᑕ 
ᐊᑐᕋᒃᓴᐅᓲᖅ ᑲᓇᑕᒥ ᓄᓇᕐᔪᐊᕐᒥᓗ. 

 y ᐃᓚᒋᔭᐅᓪᓗᓂ ᐊᓪᓚᕝᕕᑉ ᐱᓕᕆᐊᖃᓲᖑᓂᖏᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᓗᐊᖃᑦᑕᖅᑐᑦ ᑭᒡᒐᑐᕐᓗᒋᑦ 
ᖃᓄᐃᓕᐅᕈᑎᖃᕆᐊᙵᕐᓂᖏᑦ ᐊᔭᐅᕆᔩᑦ, ᐅᐊᑦᑎᔭᐅᖃᑦᑕᕐᓗᑎᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖃᕐᓂᖏᓐᓂᑦ 
ᐊᑐᓕᖁᔭᐅᓯᒪᔪᓂᑦ ᐅᑯᓂᖓ: 

 y ᓄᑕᖅᑲᑦ, ᒪᒃᑯᒃᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011).

 y ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐸᐃᕆᕕᒻᒥ ᓄᓇᕗᒻᒥ (ᓄᕖᕝᕙ 2013).

 y ᖃᐅᔨᒋᐊᕈᑎᒋᔭᐅᓗᓂ ᖃᓄᐃᓕᐅᖅᓯᒪᓕᕐᓂᖏᓐᓂᑦ ᐃᓅᓯᓕᕆᔨᒃᑯᑦ ᓄᓇᕗᒻᒥ (ᒫᑦᓯ 2014).

ᓯᕗᓪᓕᐅᔾᔭᐅᓂᐊᖅᑐᑦ	2019-20
 y ᖃᐅᔨᓴᕐᓗᑎᑦ ᖃᓄᒃᑲᓐᓂᖅ ᐃᓚᐅᖃᑕᐅᑎᑕᐅᔪᓐᓇᕋᔭᕐᒪᖔᕐᒥᒃ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᐃᓚᒌᑦ ᐊᓪᓚᕕᑦᑕ 
ᐃᖅᑲᓇᐃᔮᖏᓐᓄᑦ.

 y ᐆᑦᑐᕋᖅᑕᐅᓗᓂ ᐊᒻᒪᓗ ᖃᐅᔨᓴᖅᑕᐅᓗᓂ ᐱᕙᓪᓕᐊᓂᖓ ᐅᔾᔨᕈᓱᓕᖅᑎᑦᑎᓇᓱᐊᕐᓂᖏᑦ ᖃᓄᐃᓕᐅᓲᖑᒻᒪᖔᑕ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ.

 y ᐱᕙᓪᓕᐊᑎᑦᑎᒋᐊᕐᓗᑕ ᓄᓇᕗᒻᒥ ᓴᓇᔭᐅᓯᒪᔪᕐᒥᒃ ᑲᓇᑕᓕᒫᕐᒥ ᖃᐅᔨᓴᖅᑕᐅᓂᖏᑦ ᓱᕈᓰᑦ ᐱᔪᓐᓇᐅᑎᖏᑦ 
ᐊᑦᑐᐃᓂᖃᕐᓂᖏᓐᓄᑦ ᖃᐅᔨᓴᖅᑕᐅᔾᔪᑎᖏᑕ ᐊᑐᕋᒃᓴᐅᓲᖅ ᐃᑲᔫᑎᒥᒃ. 

ᐅᐃᒍᖓ	ᐃ:	ᑮᓇᐅᔭᑦ	ᓇᐃᓈᖅᓯᒪᓂᖏᑦ4

ᐱᓕᕆᕝᕕᑉ ᓇᐃᓈᖅᓯᒪᓂᖏᑦ

2016 – 2017 
ᑮᓇᐅᔭᖅᑐᕈᑎᒃᓴᑦ 

ᓇᓚᐅᒃᑖᖅᑕᐅᓯᒪᓂᖏᑦ

2017 – 2018 
ᑮᓇᐅᔭᖅᑐᕈᑎᒃᓴᑦ 

ᓇᓚᐅᒃᑖᖅᑕᐅᓯᒪᓂᖏᑦ

2018 – 2019 
ᐸᕐᓇᑕᐅᓯᒪᔪᑦ

2019 – 2020 
ᐸᕐᓇᑕᐅᓯᒪᔪᑦ

$000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ

ᑮᓇᐅᔾᔭᒃᓵᑦ 1,381 9 1,381 9 1,381 9 1,381 9

ᐊᐃᑦᑑᓯᐊᑦ ᐊᒻᒪᓗ ᐃᑲᔫᓯᐊᑦ — — — —

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ

ᐊᐅᓪᓚᕈᑏᑦ ᐃᖏᕐᕈᔾᔪᑏᓪᓗ 195 195 195 195

ᓱᓇᒃᑯᑖᑦ ᐊᑐᖅᑕᐅᔭᕆᐊᓖᓪᓗ 195 195 195 195

ᓂᐅᕕᐊᖑᓯᒪᔪᑦ ᐱᔨᑦᑎᕋᕈᑏᑦ 65 65 65 65

ᐃᒡᓗᑉ ᐊᐅᓚᑦᑎᒍᑎᖏᑦ 15 15 15 15

ᑳᓐᑐᕌᒃᑦ−ᓯᓂᕐᒧᑦ ᐱᔨᑦᑎᕋᕈᑎᓄᑦ 235 235 235 235

ᐊᑭᓕᕆᐊᓖᑦ ᐊᑭᓕᐅᑕᐅᔪᓪᓗ 5 5 5 5

ᐊᑦᑐᕋᒃᓴᑦ ᐱᖁᑏᑦ 19 19 19 19

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 20 20 20 20

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ − ᑲᑎᑦᑐᒋᑦ

749 749 749 749

ᑲᑎᑦᑐᒋᑦ 2,130 2,130 2,130 2,130

ᑕᒪᐃᓐᓂ 2,130 9 2,130 9 2,130 9 2,130 9

4 ᑮᓇᐅᔭᑦ ᓇᐃᓈᖅᓯᒪᓂᖏᑦ ᓇᓗᓇᐃᖅᓯᓯᒪᕗᑦ ᑎᓴᒪᐅᔪᖅᑐᑦ ᐊᑕᐅᓯᕐᓗᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔭᖅᑎᖏᑦ.  
ᐱᓕᕆᕝᕕᒻᒥ ᐃᖅᑲᓇᐃᔮᑦ ᑎᑎᖅᑐᖅᓯᒪᓂᖏᑦ ᒪᑉᐱᒐᖅ ᑕᓪᓕᒪᖓᓂ 2017-20 ᐱᓕᕆᕝᕕᑉ ᐸᕐᓇᐅᑎᖏᑦ ᑕᑯᒃᓴᐅᑎᑦᑎᕗᑦ 10 ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔮᒃᓴᐅᔪᓂᑦ.  ᖁᓕᖓ ᐃᖅᑲᓇᐃᔮᒃᓴᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔨᒻᒪᕆᒃ ᐃᓕᓐᓂᐊᖅᑐᖅ ᐃᖅᑲᓇᐃᔭᖅᓯᓐᓈᖅᑐᓂ, 
ᑮᓇᐅᔭᖃᖅᑎᑕᐅᓲ* ᐊᐅᓚᑦᑎᔨᒃᑯᑦ ᒐᕙᒪᓕᕆᔨᒃᑯᓐᓄᓪᓗ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐱᓕᕆᐊᖓᒍᑦ. 


